ქართული პრესის მონიტორინგი

19.02.2018
სარჩევი:
- 6 -კვირის პალიტრა


- 6 -"აშშ-ის დაზვერვის ვარაუდები განგაშის ტოლფასი უნდა იყოს "ოცნებისთვის" (კვირის პალიტრა)


- 8 -"უნდა ვიპოვოთ კრეატიული გზა, რათა საქართველოს ნატოში გაწევრება რეალობად იქცეს" (კვირის პალიტრა)


- 9 -"სახელისუფლებო კულუარებს ფარცხალაძიზმის მეტასტაზები მოედო" (კვირის პალიტრა)


- 11 -"ნუ ჩაწვებით მუქთა კუბოში!" (კვირის პალიტრა)


- 11 -"სასესხო პირამიდა აუცილებლად ჩამოიშლება" (კვირის პალიტრა)


- 12 -რა ელის ქართულ ავიაბაზარს (კვირის პალიტრა)


- 13 -რუსულ-თურქული "ომი" აფხაზეთის აკვატორიაში (კვირის პალიტრა)


- 14 -რუსეთი საქართველოდან დევნილ ოსებს თავშესაფარს აძლევს?! (კვირის პალიტრა)


- 14 -ქართული არტილერია მთლიანად მობილური ხდება (კვირის პალიტრა)


- 15 -აღიარებითი ჩვენება! (კვირის პალიტრა)


- 16 -საწამლავით შენელებული პროდუქტები (კვირის პალიტრა)


- 17 -ალია


- 17 -„კანონიერი ქურდების“ ულტიმატუმი შს მინისტრს! – „წინააღმდეგ შემთხვევაში, შესაძლოა, „შემთხვევით“ რამდენიმე პოლიციელს ესროლონ და გახარიას კისერზე გარდაცვლილი თანამშრომლები იქნებიან“ (ალია)


- 19 -„კახა კალაძემ ყველას მაგარი სპექტაკლი ჩაგვიტარა“  - „კალაძეს ავიწყდება, რომ მთავრობის ვიცე-პრემიერი იყო, ქვეყანაში უამრავი რამ გაფუჭდა, არაერთმა სახელმწიფო მოხელემ ჩაიდინა დანაშაული და ხმა არასდროს ამოუღია! სასაცილოა, როცა კალაძის სამართლიანობასა და პრინციპულობაზე ლაპარაკობენ“ (ალია)


- 21 -რა იმალება უწყინარი „ტაქსების რეგულაციის“ უკან და რით დაზარალდებიან ტაქსის მძღოლები და მათი კლიენტები? (ალია)


- 22 -51-ე სკოლის მოსწავლეთა მკვლელობის სკანდალური ფაქტები! (ალია)


- 23 -შეშლილი, შეშლილი, შეშლილი სამშობლო (ალია)


- 24 -რატომ იშლება „ქართული მარში“ და რას ამბობენ „ალიასთან“ წასულები და დარჩენილები? (ალია)


- 25 -ინტერვიუ ისრაელში საქართველოს სრულუფლებიან ელჩთან  - „უვიზო რეჟიმის დარღვევების საკმაოდ მრავალრიცხოვანი ფაქტების გამო წარმოიშვა პრობლემები“ (ალია)


- 26 -იყო თუ არა ვინმე ზურა დაქირავებული მკვლელი და რატომ მოკლა ნოდარ გუგეშაშვილი? (ალია)


- 27 -დოდო გუგეშაშვილის მონანიება - როდის აპირებდა თავის მოკვლას დოდო გუგეშაშვილი და რას ამბობდა „ალიასთან“ ნოდარზე და მის მამაზე? (ალია)


- 27 -„ეს გოგო იყო უპატრონო და ამიტომ შერჩათ მისი მკვლელობა ოღონდ, მხოლოდ ამ ეტაპზე“ (ალია)


- 28 -„მიკროსაფინანსო ორგანიზაცია „ოკ კრედიტი“ მემუქრება, რომ სამსახურს ვერსად დავიწყებ“ – „როგორც კი რომელიმე მიკროსაფინანსოს გაეკარებით, თურმე, არც ერთი ბანკი კრედიტს აღარ გაძლევთ, რადგან არასაიმედო კლიენტად გთვლიან“ (ალია)


- 29 -ფრთხილად!!! „ფარმადეპოში“ ნაყიდმა ყავარჯენმა კისერი არ მოგტეხოთ!!! (ალია)


- 29 -სიმსივნით დაავადებული 42 წლის პაციენტის ოჯახი ქართველ ექიმს თაღლითობაში ადანაშაულებს (ალია)


- 30 -„ოქროს მოსამართლის“ სკანდალის ახალი დეტალები (ალია)


- 30 -პრაიმტაიმი


- 30 -კულუარული მოლაპარაკებები ოპოზიციაში / ერთიან კანდიდატზე შეთანხმება ჩაიშალა (პრაიმტაიმი)


- 32 -ციხის სკანდალის შემდეგ დანიშნული ჩარტერული რეისები / სპეცრეისები რეიკიავიკიდან თბილისში და თბილისიდან ნიუ-იორკში (პრაიმტაიმი)


- 32 -კვოტირების პრინციპის დარღვევის შემთხვევაში პარტიებს რეგისტრაციაზე უარს ეტყვიან (კვირის პალიტრა)


- 33 -შეცვლილი საატესტატო გამოცდები და ბრალდებები, რომელსაც naec.ge-ს უყენებენ (პრაიმტაიმი)


- 34 -სიცოცხლისთვის საშიში სამუშაო ადგილების სია შეამცირეს (პრაიმტაიმი)


- 36 -რატომ დატოვა დონბასი დოდო გუგეშაშვილმა? (პრაიმტაიმი)


- 36 -ასავალ-დასავალი


- 37 -პაატა გიორგაძე: საპარტნიორო ფონდის ხელმძღვანელმა დავით საგანელიძემ წყლის ინდუსტრიის პროექტი ყოველგვარი საფუძვლის გარეშე დაბლოკა//ვინ უშლის ხელს საქართველოში ეკონომიკური სასწაულის მოხდენას! („ასავალ-დასავალი“)


- 38 -ილღაზი უკვე თბილისშია! („ასავალ-დასავალი“)


- 38 -ნინო მიქიაშვილი: დღეს ფიროსმანის ტილოები ისეა დაფანტული, გამოფენისათვის რომ დასჭირდეთ, მიგნება გაუჭირდებათ! ( „ასავალ-დასავალი“)


- 39 -ვალერი ხაბურძანია: ხელისუფლებას ვურჩევ სააკაშვილი შეიწყალოს! („ასავალ-დასავალი“)


- 40 -ტრისტან წითელაშვილი: სააკაშვილი დუმილის სანაცვლოდ გაათავისუფლეს! („ასავალ-დასავალი“)


- 41 -ნანა კაკაბაძე: ერთ მშვენიერ დღეს დამკვეთებს, შეიძლება მობეზრდეთ სააკაშვილი და სამუდამოდ დაადუმონ! („ასავალ-დასავალი“)


- 41 -ირაკლი გოგავა: ქართული სასამართლოს წინაშე წარდგომა ყველაზე მეტად თვითონ სააკაშვილის ინტერესებში უნდა შედიოდეს! („ასავალ-დასავალი“)


- 42 -დიმიტრი ლორთქიფანიძე: „ასავალ-დასავალში“ გამოქვეყნებული მასალა საქართველოში საყოველთაო განგაშის მიზეზი უნდა გამხდარიყო! („ასავალ-დასავალი“)


- 43 -რობერტ დიაკონიძე: როდის იყო მართალი ამბა ალავერდელი მიტროპოლიტი, მეუფე დავითი - 14 ივნისს თუ 4 აპრილს? („ასავალ-დასავალი“)


- 43 -გუბაზ სანიკიძე: ციანიდის სკანდალის უკან სახელმწიფო დგას! („ასავალ-დასავალი“)


- 44 -მეუფე იაკობი და იაკობინელები („ასავალ-დასავალი“)


- 45 -რუსეთს კუჭი აუშალეთო!//ქართველ მეომრებს ფეხსაცმელს თურქები ჩააცმევენ! („ასავალ-დასავალი“)


- 45 -21-ე საუკუნის სოლომონ ისაკიჩ მეჯღანუაშვილები 21-ე ბიბლიოთეკას შეესივნენ! („ასავალ-დასავალი“)


- 46 -ნაცებთან ერთად წავიდა ვაებისა და გმინვის დრო... ხალხი მხარს გიჭერს, არ შედრკე, დედაქალაქის მინისტრო!//ბიძინა ივანიშვილისა და ილია ბარამიძის გასაუბრება! („ასავალ-დასავალი“)


- 46 -ლეკვი მერიაში („ასავალ-დასავალი“)


- 47 -დათო ლორთქიფანიძე: თუ ქართულმა ოცნებამ ვანში ეროვნული, ცნობადი და საქმის მცოდნე კანდიდატი არ დაასახელა, ხელისუფლება არჩევნებს წააგებს! („ასავალ-დასავალი“)


- 47 -წალკაში ანდრანიკ თამარიანის მიერ მოკლული 23 წლის ანდრანიკ მელტონიანის ოჯახი მოსამართლე ეკატერინე პართენიშვილს ამხელს („ასავალ-დასავალი“)


- 48 -რეზონანსი


- 48 -ცინცაძე: ხანდახან ვფიქრობ კიდეც, რა უარესი იყო - სააკაშვილის მეთოდები, თუ ამათი (რეზონანსი)


- 49 -"ოცნებას" პრეზიდენტის ვეტოს დასაძლევად ხმები ისევ არ ჰყოფნის (რეზონანსი)


- 50 -"ამ ეტაპზე ჩვენ მეტი არაფრის გაკეთება შეგვიძლია"  - რაზე ისაუბრეს ტელეფონით აბაშიძემ და კარასინმა (რეზონანსი)


- 51 -სად გადის ზღვარი, რომლის შემდეგაც ევროკავშირი შეჩერების მექანიზმს აგვიმოქმედებს (რეზონანსი)


- 52 -აშშ სომხეთს სანქციების დაწესებით ემუქრება (რეზონანსი)


- 53 -დიპლომატიური სკანდალი აზერბაიჯანსა და რუსეთს შორის (რეზონანსი)


- 53 -დემოკრატიული სოციალიზმის (სოლიდარიზმის) მანიფესტი საქართველოსთვის - ანუ, როგორ გავამდიდროთ ხალხი და ქვეყანა (რეზონანსი)


- 54 -ახალი თაობა


- 54 -გიორგი კვირიკაშვილი: ჩვენი ტერიტორიების 20%-ის ოკუპაცია და მიმდინარე მილიტარიზაცია დღესაც მნიშვნელოვანი პრობლემაა (ახალი თაობა)


- 55 -ვინ ამზადებს „ოცნებაში“ შეთქმულებას ბიძინა ივანიშვილის წინააღმდეგ - ზაალ კასრელიშვილი: ყოფილი პრემიერი ბიუჯეტის ვირთხებს უსიამოვნო სიურპრიზს უმზადებს (ახალი თაობა)


- 57 -„ეფლი“, „გუგლი“, „თურქული ავიახაზები“ - ცნობილი კომპანიები, რომელთა აქციონერიც ბიძინა ივანიშვილია (ახალი თაობა)


- 57 -ოთარ ანგურიძე: დაგროვებითი საპენსიო სისტემა ეროვნული ბანკისგან დამოუკიდებელი უნდა იყოს (ახალი თაობა)


- 58 -მარიამ კუბლაშვილი: თემირლან მაჩალიკაშვილის საქმეში ახალი დეტალებია, რომლებიც საქმეს მთლიანად ცვლის (ახალი თაობა)


- 58 -როგორ აისახება აშშ-ირანის დაპირისპირება საქართველოზე? (ახალი თაობა)




კვირის პალიტრა

"აშშ-ის დაზვერვის ვარაუდები განგაშის ტოლფასი უნდა იყოს "ოცნებისთვის" (კვირის პალიტრა)

ავტ. ნათია დოლიძე

ინტერვიუ ხათუნა ლაგაზიძესთან.

ექსპერტი ხათუნა ლაგაზიძე გამოცემასთან ინტერვიუში აფასებს, რამდენად ეფექტიანი იქნება საქართველოს ხელისუფლების ძალისხმევა, გააჩეროს ქვეყნიდან მიგრაცია შენგენის ქვეყნებში, რამაც შეიძლება უვიზო მიმოსვლის უფლების შეჩერება გამოიწვიოს. მისი განმარტებით, უსაფრთხო ქვეყნების სიაში საქართველოს შეყვანა, შესაძლოა, მართლაც აღმოჩნდეს ერთ-ერთი შემაკავებელი ფაქტორი, თუმცა, უსაფრთხოებას აქვს მრავალი ასპექტი, მათ შორის უმთავრესია სოციალური უსაფრთხოება და სწორედ ამ თვალსაზრისით საქართველო ვერანაირ ნორმებს ვერ პასუხობს. ის ამბობს, რომ მოქმედთან ერთად ყველა წინამორბედი ხელისუფლებაც დამნაშავეა იმაში, რომ ქვეყანაში სოციალური უსაფრთხოების მინიმალური სტანდარტებიც კი ვერ დაინერგა.
ექსპერტი იხსენებს  აშშ-ის სადაზვერვო უწყებების ანგარიშს, რომელშიც საფრთხეების ერთ-ერთ უმთავრეს წყაროდ რუსეთია დასახელებული, ასევე, ნათქვამია, რომ მმართველი პარტია "ქართული ოცნება", „როგორც ჩანს, შეეცდება დაბლოკოს ოპოზიცია და შეამციროს თავისი ძალაუფლების ინსტიტუციური შეზღუდვები“. ლაგაზიძის მოსაზრებით, ეს ციტატა მიანიშნებს, რომ 2020 წლისთვის ამერიკისთვის პრიორიტეტული არ იქნება ხელისუფლებაში "ქართული ოცნების" დარჩენა. მისივე თქმით, ფაქტია ისიც, რომ ოპოზიციამ და საზოგადოდ, არსებულმა პოლიტიკურმა სპექტრმა, ამოწურა თავისი შესაძლებლობები. 
რაც შეეხება მოსალოდნელ საპრეზიდენტო არჩევნებს, რესპონდენტის აზრით, კარგი იქნებოდა, რომ პირდაპირი წესით პრეზიდენტის არჩევა ბოლოჯერ არ უწევდეს მოსახლეობას, რადგან საპრეზიდენტო და საპარლამენტო მმართველობაც დღემდე ერთ ქვაბში იხარშება და მმართველი პარტია საკუთარ თავზე ირგებს კონსტიტუციას, რათა რაც შეიძლება დიდხანს იყოს ხელისუფლებაში.
მისი სიტყვებით: „ჯერჯერობით საპრეზიდენტო არჩევნებში ხელისუფლებისთვის შიშის მომგვრელი კანდიდატი ოპოზიციას არა ჰყავს, მაგრამ უფრო უარესია ის, რომ თავად ხელისუფლებაშიც არ ჩანს საპრეზიდენტო კანდიდატი. ვფიქრობ, ამჯერადაც, როგორც მარგველაშვილის შემთხვევაში, შემოგვთავაზებენ იქს გვარ-სახელს, რომელშიც ბიძინა ივანიშვილი იქნება ნაგულისხმები.“
კითხვაზე, რატომ მოხდა მიხეილ სააკაშვილის გაძევება პოლონეთში მაშინ, როცა საქართველოს ხელისუფლება ითხოვდა მის გადმოცემას, ლაგაზიძე პასუხობს, რომ დასავლეთს სტაბილურობა სჭირდება საქართველოში, სააკაშვილი კი პატიმრობაშიც დესტაბილიზაციის წყარო იქნებოდა.
ლაგაზიძე მუსტაფა ემრე ჩაბუქის საქმესაც ეხმაურება. მისი თქმით, ეს თემა გახდა საქართველო-თურქეთის ურთიერთობის ერთგვარი დეტონატორი და ჩაბუქის დათმობა ნიშნავს, რომ საქართველოს თურქეთმა თავისი ნების აღსრულება დააძალა. მისი განმარტებით, თურქეთს აქვს საქართველოზე ზეგავლენის ბევრი ბერკეტი, მაგრამ ეს არ ნიშნავს, რომ სხვა სახელმწიფოებთან ურთიერთობისას საკუთარი სახელმწიფოებრიობის წილი დათმო. 
ექსპერტი კომენტარს აკეთებს "საზოგადოებრივი მაუწყებლის შესახებ" კანონის განხილვის პროცესზეც. მისი თქმით, ეს სრულიად აუხსნელი საკითხია და უფრო ხელისუფლების ახირებას ჰგავს, ვიდრე რეალურ საჭიროებას. ლაგაზიძე დასძენს, რომ სამწუხაროდ, ხელისუფლება თავისი ლიდერების რეპუტაციაზე არ ზრუნავს და თავის ბავშვურ ახირებას სწირავს თუნდაც პარლამენტის თავმჯდომარის იმიჯს. 
"უნდა ვიპოვოთ კრეატიული გზა, რათა საქართველოს ნატოში გაწევრება რეალობად იქცეს" (კვირის პალიტრა)

ავტ. ვაჟა თავბერიძე

ინტერვიუ ლუკ კოფთან.

სტატიის ავტორი იხსენებს გასულ კვირას, „ჰერითიჯის ფონდის“ მიერ გამოქვეყნებულ პუბლიკაციას, სადაც საერთაშორისო პოლიტიკის მიმომხილველი ლუკ კოფი საქართველოს ნატოში გაწევრების ალტერნატიულ სცენარს განიხილავს - საქართველო შევა ნატოში, მაგრამ კოლექტიური თავდაცვა, ანუ მეხუთე მუხლი ოკუპირებულ ტერიტორიებზე არ გავრცელდება.
ლუკ კოფი გამოცემასთან საქართველოს ევროატლანტიკური მომავლის მისეულ ხედვაზე საუბრობს. მისი თქმით, თუ ნატოში შესვლა აფხაზეთისა და ცხინვალის რეგიონების დაკარგვას ნიშნავს, მაშინ ეს ამად არ ღირს, მაგრამ უნდა მოხდეს კრეატიული გზების მიგნება, რათა საქართველოს ნატოში გაწევრება რეალობად იქცეს.
ის ფიქრობს, რომ ამ მიზნის მიღწევა რუსეთისთვის უზარმაზარი შემაკავებელი ძალა იქნება:
„რუსეთს მიაჩნია, რომ შეუძლია ვეტო დაადოს სხვა ქვეყნების სურვილს, ნატოს ან ევროკავშირს შეუერთდნენ. გარკვეულწილად, დე ფაქტო ვეტო აქვთ კიდეც, რადგან ფიქრობენ, რომ თუ საქართველოს, უკრაინის ან მოლდოვის ნაწილობრივ ოკუპაციას მოახდენენ, ეს ნიშნავს, რომ ეს ქვეყნები ვერასოდეს გახდებიან ნატოსა და ევროკავშირის წევრები, ჩემი წინადადება კი რუსებს ამ ბერკეტს აკარგვინებს. ჩემი სცენარით, ალიანსი ერთგული რჩება საქართველოს ტერიტორიული მთლიანობისა.“ - ამბობს რესპონდენტი.
კოფის შეფასებით, მაპ-ის გარეშე ალიანსში შესვლა პოლიტიკური გადაწყვეტილებაა და ის ალიანსმა უნდა მიიღოს. მისივე თქმით, მაპ-ი საქართველოში პროპაგანდის იარაღად იქცა - საქართველო მიდის სამიტზე, ვერ იღებს მაპ-ს და რუსეთი ამბობს, „აი, ხომ გეუბნებოდით, ლოდინს აზრი არა აქვსო“. 
რესპონდენტი იმედს გამოთქვამს, რომ სწორედ ამ პოლიტიკური გადაწყვეტილების გახმოვანება მოხდება ივლისში, ბრიუსელის სამიტზე.
"სახელისუფლებო კულუარებს ფარცხალაძიზმის მეტასტაზები მოედო" (კვირის პალიტრა)

ავტ. რუსუდან შელია

სტატიაში საუბარია სახელმწიფო აუდიტის სამსახურის მიერ 2015-2016 წლებში თბილისის მუნიციპალიტეტის საკუთრებაში არსებული უძრავი ქონების მართვისა და განკარგვის შესაბამისობის საკითხზე გამოქვეყნებულ აუდიტორულ დასკვნაზე, რომელშიც მნიშვნელოვანი დარღვევებია დაფიქსირებული. საქმე ეხება თბილისის მერიის მიერ 2015-2016 წლებში ელექტრონული აუქციონის ფორმით პრივატიზებული 980 ობიექტს და უკონკურენტო გარემოში ჩატარებულ აუქციონებს.
სახელმწიფო აუდიტის სამსახურის ყოფილი ხელმძღვანელი ლაშა თორდია აცხადებს, რომ მის მიერ დაწყებული მოკვლევა აუდიტის სამსახურის ახალმა ხელმძღვანელობამ კიდევ ერთხელ, ამჯერად საბოლოო კვლევით დაადასტურა, თუმცა დარწმუნებულია, რომ პროკურატურა საქმეს არ გამოიძიებს. მისივე თქმით, დასკვნა ამტკიცებს, რომ თბილისის მერიაში სისტემური პრობლემა არსებობდა, რომელშიც მერიის ხელმძღვანელობა იყო ჩართული, მათ შორის - შესაძლო კორუფციულ გარიგებებში. 
თორდია ამბობს: „სამწუხაროდ, არ ველოდები, რომ დასკვნის გამოქვეყნების მიუხედავად, პროკურატურა გამოძიებას ბოლომდე მიიყვანს. ამის სურვილი რომ ჰქონოდათ, აქამდე უნდა მიგვეღო კონკრეტული პასუხი, რა მოხდა მერიასა და ფარცხალაძეს შორის.“
ექსპერტი რამაზ საყვარელიძე ამბობს, რომ ბიუჯეტის მართლზომიერ ხარჯვასთან დაკავშირებით არსებულ კითხვებზე  პასუხის არ გაცემა მხოლოდ მერიის პრობლემა არ იყო, ასეთი დამოკიდებულება მთელ ხელისუფლებას დასჩემდა - ბრალდების საპასუხოდ დუმილი ან უკუბრალდება. რესპონდენტი თვლის, რომ მოქალაქეებმა უნდა მოითხოვონ არა მხოლოდ კორუფციაში შემჩნეული მაღალჩინოსნის, არამედ იმ პირის პასუხისგებაც, ვინც დამნაშავეს ხელს აფარებს:
„კონკრეტულად ფარცხალაძის საქმე ერთ სამარცხვინო მოვლენას ამჟღავნებს - სახელისუფლებო კულუარებს ფარცხალაძიზმის მეტასტაზები აქტიურად მოედო და ის ისეთი გავლენიანია, რომ სახელმწიფო სტრუქტურებსაც კი მისი სურვილის მიხედვით მოქმედებას აიძულებს.“ - ამბობს საყვარელიძე. 
ექსპერტი დასძენს, რომ დღეს ბევრი მაღალჩინოსანი ქვეყნისთვის მნიშვნელოვანი საქმის კეთების ნაცვლად იმაზე ფიქრობს, თავისიანს როგორ უპატრონოს, მთავარი ტრაგედია კი ის არის, რომ ეს ტენდენცია საზოგადოებაშიც ნორმად დამკვიდრდა. 
"ნუ ჩაწვებით მუქთა კუბოში!" (კვირის პალიტრა)

ავტ. ეკა ასათიანი

სტატიაში საუბარია აუდიტის სამსახურის მიერ თბი, სადაც  სასწრაფო დახმარების ბრიგადების მიერ პაციენტების არასწორ გადანაწილებაზეა საუბარი. 
ექსპერტი ჯანდაცვის საკითხებში მარინა ბერაძე ამბობს, რომ საავადმყოფოები არაოფიციალურად უხდიან ფულს სასწრაფო დახმარების სამსახურს იმისთვის, რომ პაციენტები მხოლოდ მათთან მიიყვანონ. მისი განმარტებით, კლინიკებს საკუთარი ინტერესები აქვთ, იციან, რომ თითოეულ მოქალაქეს სახელმწიფო დაფინანსება 15 ათასი ლარი აქვს და ამ ფულის ათვისებას ცდილობენ, ამის გარდა, ერთმანეთთან კონკურენციის და პრესტიჟის საკითხიც აღელვებთ.
ბერაძის თქმით, როცა აუდიტის სამსახური აკეთებს ისეთ მწვავე დასკვნას, რომელიც კორუფციულ გარიგებებზე მიანიშნებს, რომ თურმე პაციენტები იქ არ მოჰყავთ, სადაც საჭიროა, ამ ყველაფერს რეაგირება უნდა მოჰყვეს.
რესპონდენტი დასძენს, რომ პირველ რიგში, სამოქალაქო აზროვნებაც უნდა ამაღლდეს და ხალხმა უნდა შეიგნოს, რომ რაც უფასოა, ყველაფერი კარგი არ არის. 
"სასესხო პირამიდა აუცილებლად ჩამოიშლება" (კვირის პალიტრა)

ავტ. ემა ტუხიაშვილი

სტატიის ავტორი წერს, რომ ბოლო დროს ბანკები სულ უფრო ხშირად სთავაზობენ მომხმარებელს სწრაფ სესხს, რომლის მისაღებად ბანკში მისვლაც არ არის საჭირო. ასეთი სესხების საპროცენტო განაკვეთი ძალიან მაღალია და თითქმის არ ჩამოუვარდება ონლაინ​საკრედიტო ორგანიზაციების შემოთავაზებებს. ფინანსური ბაზრის ანალიტიკოსები ფიქრობენ, რომ სწრაფი სესხების სეგმენტში ბანკების გააქტიურება ონლაინსაკრედიტო კომპანიების ნაწილის ბაზრიდან გასვლამ გამოიწვია. ანალიტიკოსების აზრით, საქართველოში დღეს რაც ხდება, შეიძლება შეფასდეს როგორც სასესხო პირამიდა, ის კი აუცილებლად ჩამოიშლება.
ფინანსისტი ირაკლი ბერძენაძე ამბობს, რომ ფინანსური სექტორის გარდა, სხვა დარგები არც არის განვითარებული და ეკონომიკა მონო​პოლიზებული აქვს საბანკო სექტორს. მისივე თქმით, როცა საბანკო და არასაბანკო დაწესებულების პირობები გათანაბრებულია, ეს ნიშნავს, რომ საფინანსო სექტორში არაჯანსაღი კონკურენციაა.
ექსპერტი საბანკო საკითხებში ლია ელიავა ეჭვობს, რომ ბანკები არასრულად ასახავენ საკუთარ ფინანსურ მაჩვენებლებს. ამის დამადასტურებელი საბუთი შესაძლებელია გამოჩნდეს და ამოტივტივდეს მხოლოდ ეროვნული ბანკის შემოწმებისას. 
მისი სიტყვებით: „კომერციულ ბანკებს აქვთ ბევრი ფული და მას "დასაქმება" სჭირდება. დამტკიცებულ სესხებს სთავაზობენ მოსახლეობას, მათ შორის, მასაც, ვისაც მანამდე პრობლემები ჰქონდა ბანკებთან. ეს სახიფათო ტენდენციაა, რამაც ვშიშობ, ისევ სავალალო შედეგებამდე არ მიგვიყვანოს".- აცხადებს ექსპერტი. 

რა ელის ქართულ ავიაბაზარს (კვირის პალიტრა)

ავტ. რუსუდან შელია

ინტერვიუ დიმიტრი ქუმსიშვილთან.

გამოცემა აქვეყნებს ინტერვიუს პირველი ვიცე-პრემიერთან, ეკონომიკისა და მდგრადი განვითარების მინისტრ დიმიტრი ქუმსიშვილთან, რომელიც საჰაერო ტრანსპორტის სფეროში არსებულ და მოსალოდნელ გამოწვევებზე საუბრობს. ასევე, ეხება თბილისში 20-22 თებერვალს დაგეგმილ მასშტაბურ ღონისძიებას - ევროპის საავიაციო ფორუმს, CONNECT 2018. ის ამ ფორუმის მნიშვნელობაზე და იმ პოზიტიურ შედეგებზე ამახვილებს ყურადღებას, რაც შეიძლება აღნიშნულმა ღონისძიებამ ქვეყანას მოუტანოს.

რუსულ-თურქული "ომი" აფხაზეთის აკვატორიაში (კვირის პალიტრა)

ავტ. ლალი პაპასკირი

თურქული მედიის მოსაზრებით, რუსეთი სამხედრო სწავლებისთვის შემთხვევით არ ირჩევს იმ ადგილებს, სადაც თევზი მოდის, ამით ცდილობს, თურქ ბიზნესმენებს შემოსავლის წყარო დაუხშოს და აფხაზეთიდან განდევნოს.
სტატიაში ნათქვამია, რომ აფხაზეთში უკონტროლო თევზჭერის გამო დაწყებული დაპირისპირება პიკს აღწევს - რუსული და თურქული მხარეების გავლენების გადასანაწილებლად ბრძოლა გრძელდება. ამჟამად ბრძოლა მიმდინარეობს თურქული წარმომავლობის აფხაზებსა და იმ ადგილ​ობრივებთან, ვისაც რუსი ბიზნესმენები ლობირებენ.
ადგილობრივების თქმით, უკონტროლო ბიზნესის გამო, გასულ წელს აზოვის ქაფშია გაქრა. სონერ გოგუა, როგორც ბაზრის მონოპოლისტი, მედიასთან აცხადებს, რომ თევზის გაქრობაში რუსეთსაც მიუძღვის წვლილი.
თევზჭერის განყოფილების უფროსი დავით გადლია ამბობს, რომ თევზჭერის კვოტის​ 15% რუსულ კომპანიებს გადაეცა და ეს იმ ფონზე, როდესაც მთლიანი კვოტა - 20 ათასი ტონა - აფხაზეთისთვისაც კი ძალიან ცოტაა. მისივე ინფორმაციით, თევზის გადამმუშავებელი ქარხნების მფლობელები ახალი ექსპორტიორების გაჩენის გამო უკმაყოფილებას გამოთქვამენ.

რუსეთი საქართველოდან დევნილ ოსებს თავშესაფარს აძლევს?! (კვირის პალიტრა)

ავტ. ლალი პაპასკირი

სტატიის თანახმად, რუსეთმა 90-იან წლებში და შემდგომ საქართველოდან  წასული ოსებისთვის თავშესაფრის ასაშენებლად მილიარდ რუბლზე მეტი გამოყო. ცხინვალის რეგიონის ე.წ. ხელმძღვანელობის ინფორმაციით, თანხა ჩრდილო ოსეთის ბიუჯეტში გადარიცხულია, პროექტიც დაწყებულია და 2020 წლის ბოლოსთვის უნდა დასრულდეს. "კავკასიური სახლის" აღმასრულებელი დირექტორის, გიორგი კანაშვილის თქმით, ძნელი სათქმელია, რატომ გადაწყდა ამ პროექტის განხორციელება, შესაძლოა, ის რუსეთში საპრეზიდენტო არჩევნების წინა პერიოდთან იყოს კავშირში. მისივე განმარტებით, ოსები ამ გზით რუსეთში საბოლოოდ დამკვიდრდებიან და მცირე შანსია, ოდესმე საქართველოში დაბრუნება მოისურვონ. 
კანაშვილის თქმით, საქართველოში მიმზიდველი სოციალური პირობები რომ იყოს, ოსები ახლაც დაბრუნდებიან.
ქართული არტილერია მთლიანად მობილური ხდება (კვირის პალიტრა)

ავტ. ირაკლი ალადაშვილი

სტატიის ავტორის შეფასებით, ქართულ არმიაში წელს საინტერესო პროცესები იწყება, რომელთა დიდი ნაწილი გაწერილია დოკუმენტში - "თავდაცვის მინისტრის 2018 წლის დირექტივები". 
სტატიაში მოცემულია იმ ცვლილებების ანალიზი, რაც ქართულ არტილერიას უნდა შეეხოს.
რუბრიკის ავტორი წერს, რომ ჯერ ძნელია იმის თქმა, კონკრეტულად რომელი მობილური საარტილერიო სისტემები შეიძლება გამოჩნდეს ქართული ბატალიონების შეიარაღებაში, იქნება ის ისევ საბჭოთა, თუ უკვე NATO-ს სტანდარტისა და კალიბრის, თუმცა, არჩევანი შეიარაღების მსოფლიო ბაზარზე ძალიან დიდია და "ეფექტიანობა-ღირებულების" პრინციპის დაცვით ოპტიმალური ვარიანტის გამოძებნა შეიძლება.
აღიარებითი ჩვენება! (კვირის პალიტრა)

ავტ.რუსუდან შელია

სტატიაში საუბარია ბუტა რობაქიძის საქმეზე და ჩვენებაზე, რომელიც გასულ კვირას კრიმინალური პოლიციის ყოფილმა ხელმძღვანელმა ზურაბ ბაქრაძემ სასამართლოს მისცა. ის პროკურატურის მიერ მის წინააღმდეგ წაყენებულ ბრალს აღიარებს და აცხადებს, რომ სპეცოპერაციისას დაკავებულ პირებს იარაღი არ ჰქონიათ და მათ ჩაუდეს. 
„ეს ყველაფერი დადგმული სპექტაკლის ნაწილი იყო, რომელიც ზურაბ მიქაძემ და გურამ დონაძემ ერთობლივად მოიფიქრეს. დონაძე მთელ ამ პროცესს იღებდა.“ - იხსენებს ბაქრაძე. მისივე თქმით, ბოლო რამდენიმე დღის განმავლობაშ, გურამ დონაძე მას და მისი ოჯახის წევრებს ემუქრებოდა, რომ თუკი დანაშაულს აღიარებდა, დონაძე მის საწინააღმდეგოდ გაავრცელებდა ვიდეოჩანაწერს, სადაც ზურაბ ბაქრაძე ფიგურირებს. 
კრიმინალური პოლიციის ყოფილი უფროსი ამბობს, რომ ის საქართველოში ჩამოსვლას და სასჯელის მოხდას აპირებს. 

თავის მხრივ, გურამ დონაძე ამბობს, რომ ბაქრაძე ცდილობს, თავი დაიძვრინოს ცრუ ბრალდებებით და იმდენსაც კი კადრულობს, რომ ამისთვის შვილმკვდარ ოჯახს იყენებს. მისივე განცხადებით, როცა შემთხვევის ადგილზე მივიდა, ადგილზე იყო იარაღი, ხოლო ვინ მიიტანა ის და რატომ, ეს მისი საქმე არ არის.
საწამლავით შენელებული პროდუქტები (კვირის პალიტრა)

ავტ. ეკა სალაღაია

სტატიაში საუბარია ლაბორატორიული კვლევების შედეგად სხვადასხვა სუნელებში ტყვიის არსებობის შესახებ დადებულ დასკვნაზე. სტრატეგიული კვლევებისა და განვითარების ცენტრის წარმომადგენელი ვახტანგ​ კობალაძე ფიქრობს, რომ უნდა აიკრძალოს უეტიკეტო ან შეუფუთავი სანელებლების გაყიდვა. მისივე თქმით, ბაზარში ნებისმიერი გამყიდველი ვალდებულია თან ჰქონდეს საბუთი იმ პროდუქტის შესახებ, რომელსაც ყიდის.
მისივე თქმით, სურსათის უვნებლობის სფეროში მომხმარებლის უფლებების დაცვისთვის რეფორმები უნდა დაჩქარდეს. მომხმარებელიც უნდა გააქტიურდეს და სახელმწიფოს მოსთხოვოს რეფორმების დაჩქარება. მანამდე კი ხალხი მაქსიმალურად უნდა შეეცადოს, რაც შეიძლება ნაკლებად ივაჭრონ საეჭვო ადგილებში, სადაც თვალსაჩინოა, რომ ჰიგიენური ნორმები დაუცველია. 
ალია 

„კანონიერი ქურდების“ ულტიმატუმი შს მინისტრს! – „წინააღმდეგ შემთხვევაში, შესაძლოა, „შემთხვევით“ რამდენიმე პოლიციელს ესროლონ და გახარიას კისერზე გარდაცვლილი თანამშრომლები იქნებიან“ (ალია) 
ავტ.: ანი დვალიშვილი 

სტატიაში ნათქვამია, რომ ქვეყანაში სრული უკონტროლობაა, ძარცვა თუ სხვა კრიმინალური შემთხვევები ყოველდღიურობად იქცა და პროცესებს  „კანონიერი ქურდები“ წარმართავენ. 

„ალიას“ „ქართულ ოცნებასთან დაახლოებული პირი უყვება, რომ გიორგი გახარიამ შს მინისტრად დანიშვნის შემდეგ წესრიგის დამყარება მოინდომა და მასშტაბური რეიდიც ჩაატარა, რომლის ფარგლებშიც რამდენიმე დანაშაული გაიხსნა, თუმცა უწყების ხელმძღვანელი ახლა ისეთ გახმაურებულ საქმეებზეც კი დუმს, როგორებიცაა გუგეშაშვილების ოჯახზე თავდასხმა და სამსონ ქუთათელაძის მკვლელობა. 

კონფიდენციალური წყაროს ინფორმაციით, მინისტრი გახარიას დუმილის მიზეზი ის ულტიმატუმია, რომელიც მას კრიმინალურმა ავტორიტეტებმა წაუყენეს.  – „ქართული ოცნების“ მაღალჩინოსნების პირით, უშუალოდ მინისტრთა კაბინეტის წევრის პირით, გახარიას „კანონიერმა ქურდებმა“ ულტიმატუმი წაუყენეს. ან მთელი საქართველოს მასშტაბით ეს ბაკქანალია გაგრძელდება და უმართავ სახეს მიიღებს, ან პოლიცია რეჟიმს მოუშვებს და ე.წ. „კაი ბიჭებს“ „ობშიაკის“ შეგროვების შესაძლებლობასა და წვრილ მეწარმეებზე ყოველთვიური გადასახადის დაწესებას დაუშვებს. ეს არ არის თხოვნა, ეს არის მოთხოვნა, რომელიც ქურდებმა თურქეთიდან შემოუთვალეს გახარიას და ისიც თქვეს, რომ მორიგი რეიდის შემთხვევაში, შესაძლოა, შემთხვევით, რამდენიმე პოლიციელს ესროლონ  და გახარიას კისერზე გარდაცვლილი თანამშრომლები იქნებიან“,  - აცხადებს წყარო. 

„ალიას“ რესპონდენტი აქვე ხაზს უსვამს, რომ ქვეყანის ბიუჯეტში დიდი დანაკლისია და განსაკუთრებულად მძიმე მდგომარეობა ჯანდაცვის სფეროშია. გამოცემის ცნობით, პირად საუბრებში ყველა საავადმყოფოს წარმომადგენელი ამბობს, რომ უკვე ოთხი თვეა დაფინანსება არ გადარიცხულა, რის გამოც, კლინიკები მძიმე მდგომარეობაში არიან. 

კონფიდენციალური წყარო იმასაც ამბობს, რომ მთავრობამ დაგროვებითი პენსიის შემოღება სწორედ ბიუჯეტში ფულის მოსაზიდად გადაწყვიტა და სამომავლოდ ეს ფულიც ისევე დაიკარგება, როგორც წლების წინ ანაბრები გაქრა. – „ქართველმა ხალხმა ანაბრების დაკარგვა ერთხელ უკვე გადაიტანა, საპენსიო ფულების ახევასაც გადაიტანს. სწორედ ამ ტერმინოლოგიით საუბრობენ შიდა გარჩევების დროს და პროგრამა, რომელსაც ხალხს თავზე ახვევენ, ყველამ იცის, რომ წინასწარვე განწირულია, თუმცა, სხვა საშველი არ არის“, - აცხადებს წყარო, რომელიც დასძენს, რომ მთავრობა დაგროვებითი პენსიის პროექტს კბილებით გაიტანს, რადგან ყველამ იცის, ამ ფულს 15-20 წელი არავინ მოიკითხავს. 
„კახა კალაძემ ყველას მაგარი სპექტაკლი ჩაგვიტარა“  - „კალაძეს ავიწყდება, რომ მთავრობის ვიცე-პრემიერი იყო, ქვეყანაში უამრავი რამ გაფუჭდა, არაერთმა სახელმწიფო მოხელემ ჩაიდინა დანაშაული და ხმა არასდროს ამოუღია! სასაცილოა, როცა კალაძის სამართლიანობასა და პრინციპულობაზე ლაპარაკობენ“ (ალია) 
ავტ.: ლევან ჯავახიშვილი 

ინტერვიუ ლევან ხაბეიშვილთან 

ინტერვიუს შესავალში ჟურნალისტი წერს, რომ კახა კალაძე უკვე სამი თვეა თბილისის მერია, თუმცა, ქალაქში ღირებული ამ დრომდე არაფერი გაკეთებულა, მხოლოდ რამდენიმე მიწისქვეშა გადასასვლელი შეიღება.

საკრებულოს ოპოზიციონერი წევრი, ლევან ხაბეიშვილი დარწმუნებულია, რომ კახა კალაძე დავით ნარმანიაზე უკეთესი მერი იქნება, რადგან ნარმანიასთვის საჯობნელად „უბრალოდ ხელის განძრევაა საჭირო“. ხაბეიშვილის თქმით, კახა კალაძე სპექტაკლს დგამს და სამართლიანი მერის როლს ირგებს, სინამდვილეში კი პასუხისმგებლობას მხოლოდ რიგით ადამიანებს აკისრებს და ეს მეტროსადგურ „ვარკეთილის“ ჩამონგრევის დროსაც გამოჩნდა. რესპონდენტის განცხადებით, პასუხისმგებლობა უნდა აეღო, როგორც სატრანსპორტო სამსახურის უფროს მამუკა მუმლაძეს, ისე მერის მოადგილე ირაკლი ლექვინაძესა და მეტროსადგურის ხელმძღვანელობას, რადგან სწორედ მათ ჩაიბარეს სამუშაოები ექსპერტიზის დასკვნის გარეშე. 

„კახა კალაძემ კი დადგა სპექტაკლი და ითამაშა სამართლიანი ჩინოვნიკის როლი, მეტი არაფერი. კალაძე ვიცე-პრემიერი იყო, ქვეყანაში უამრავი რამ გაფუჭდა, არაერთმა სახელმწიფო მოხელემ, „ქართული ოცნების“ პოლიტიკოსმა ჩაიდინა დანაშაული და ხმა არ ამოუღია. სასაცილოა, როცა კალაძის სამართლიანობასა და პრინციპულობაზე ლაპარაკობენ“, - აცხადებს ხაბეიშვილი. 

საკრებულოს ოპოზიციონერი დეპუტატი „ქართული ოცნების“ ხელისუფლებას ბიუჯეტის წურბელებს უწოდებს და ამბობს, რომ თანამდებობაზე მყოფი ჩინოვნიკები ცდილობენ რაც შეიძლება მეტი პრემია-დანამატისა და ხელფასის აღება მოასწრონ, რადგან იციან, სკამს დიდხანს ვერ შეინარჩუნებენ. 

ხაბეიშვილის ცნობით, კახა კალაძემ მერიაში ახალი აიპების შექმნა დაიწყო და საზოგადოებასთან ურთიერთობის სამსახურის ტიპის აიპი შექმნა, სადაც 80 ადამიანი დასაქმდება. რესპონდენტის მტკიცებით, „ქართული ოცნება“ აქტივისტებისა და ახლობლების დასასაქმებლად ახალ-ახალ უწყებებს ქმნის, რომლებიც შემდეგ სოციალურ ქსელებში ხელისუფლების „გასაპრავებელ“ პოსტებს დაწერს. 

ლევან ხაბეიშვილი კორუფციულ გარიგებებში არა მხოლოდ დავით ნარმანიას, არამედ კახა კალაძესაც ადანაშაულებს და ამბობს, რომ ამის მაგალითი გუდიაშვილის მოედნის რეაბილიტაციაა. ხაბეიშვილის ინფორმაციით, მერია ტენდერის გარეშე, გამარტივებული წესით უფორმებს კომპანიას 50 მილიონიან ხელშეკრულებას მაშინ, როცა ტენდერის პირობებში დაახლოებით 5 მილიონი ლარი დაიზოგება და ეს თანხა სხვა პროექტებს შეიძლება მოხმარდეს. ოპოზიციონერი დეპუტატი დარწმუნებულია, რომ ეს დაზოგილი 5 მილიონი „ატკატებში“ წავა.  – „კანონის სახელით გვძარცვავენ. საკრებულო თანახმაა, პრემიერი დასტურს მისცემს კალაძეს და რა გინდა რომ ქნა?“ - აცხადებს ხაბეიშვილი. 

რესპონდენტი ინტერვიუში ამბობს, რომ ხელისუფლება მეტროსადგურის ჭერის ჩამონგრევის შემდეგ დაშინებულია და იმის ნაცვლად რომ ხარისხზე გააკეთოს აქცენტი, სადგურების სარეაბილიტაციო თანხებს ამცირებს ბიუჯეტში და რთული სამუშაოების ჩატარებას არ გეგმავს. ხაბეიშვილის თქმით, მთავრობა, შეცდომის თავიდან ასაცილებლად მოსახლეობის უსაფრთხოებას აყენებს ეჭვქვეშ. – „უმეცრება და უპასუხისმგებლობა, საქმის კეთების უუნარობა ამაზე შორს ვერ წავა“, - დასძენს ლევან ხაბეიშვილი. 
რა იმალება უწყინარი „ტაქსების რეგულაციის“ უკან და რით დაზარალდებიან ტაქსის მძღოლები და მათი კლიენტები? (ალია) 

ავტ.:  ნინო ლაბარტყავა 

ინტერვიუ „ტრანსპორტისა და გზების ასოციაციის“ თავმჯდომარე დავით მესხიშვილთან 

დავით მესხიშვილი აცხადებს, რომ მერის გაკეთებული განცხადება ტაქსის რეგულაციასთან დაკავშირებით ბუნდოვანია და კითხვებს აჩენს. მისი თქმით, გაუგებარია თუკი საცობების განტვირთვა, ან ქალაქში  გამართული მანქანების სიარულია რეგულაციის დაწესების მიზანი, მაშინ რატომ უნდა შეეხოს ეს ინიციატივა მხოლოდ ტაქსის და არა სხვა მანქანებს. მესხიშვილის აზრით, იმ ეტაპზე, როდესაც ქვეყანაში საზოგადოებრივი ტრანსპორტი არ არსებობს, იაფიანი ტაქსის გაქრობა გადაადგილების სერიოზულ პრობლემას შექმნის, ამიტომ, დედაქალაქის მთავრობამ რეგულაციების დაწესებამდე ავტობუსების შემოყვანაზე უნდა იფიქროს. 

დავით მესხიშვილი დარწმუნებულია, რომ რეგულაციების მიღმა რამდენიმე კერძო კომპანიის ინტერესი იმალება, რომელიც ამ ეტაპზე ბაზარზე დემპინგური ფასებითაა წარმოდგენილი. 

51-ე სკოლის მოსწავლეთა მკვლელობის სკანდალური ფაქტები! (ალია) 
ავტ.: ნინო ლაბარტყავა 

ინტერვიუ „სამართალდამცველთა რეფორმირების ცენტრის“ ხელმძღვანელ ზვიად კუპრავასთან 

ზვიად კუპრავას ინფორმაციით, ხორავას ქუჩაზე მომხდარი დანაშაულის მოწმე არასრულწლოვანებს ჩვენების შეცვლისა და დუმილის სანაცვლოდ თანხა შესთავაზეს. რესპონდენტი ამბობს, რომ ამ ეტაპზე კონკრეტული პირების ვინაობის დასახელებას არ აპირებს, თუმცა, ერთ-ერთი პირი, რომელმაც ფულის გადახდა გადაწყვიტა, მოსკოვში მცხოვრები ქართველი ბიზნესმენია, რომლის შვილიშვილებიც ხორავას ქუჩაზე მომხდარ ინცინდენტთან მჭიდროდ არიან დაკავშირებულნი. 
კუპრავა პროკურატურას საკითხით დაინტერესებისკენ მოუწოდებს და აქვე ამბობს, რომ საგამოძიებო უწყება ხელისუფლებასთან დაახლოებული პირებისთვის ხელის დაფარებას ცდილობს და სწორედ ამიტომ არის დასახელებული საქმეში ბრალდებულებისა და მოწმეების მხოლოდ ნაწილის სახელები და გვარები, ცალკეული ადამიანები კი საქმიდან გამქრალია და გამოყენებულია ფრაზა „და სხვა“. 

„სამართალდამცველთა რეფორმირების ცენტრის“ ხელმძღვანელის ცნობით, ხორავას ქუჩაზე მომხდარ სისხლიან გარჩევაში ოთხი სკოლის - 21-ე, 51-ე, 53-ე და 1-ლი ექსპერიმენტულის მოსწავლეები მონაწილეობდნენ, თუმცა, საქმეში საერთოდ არაა ნახსენები 21-ე და 53-ე სკოლები, რაც ეჭვს აჩენს, რომ დანაშაული კეთილსინდისიერად არ იქნება გამოძიებული. ზვიად კუპრავა აქვე ხაზს უსვამს, რომ გამოძიების მსვლელობისას დაინგრა ფარდული, რომელშიც დავით სალარიძე პირველად დაჭრეს, რაც გარკვეული კითხვების დასმის საფუძველს იძლევა. 

შეშლილი, შეშლილი, შეშლილი სამშობლო (ალია) 

ავტ.: თამო კეშელავა 

ავტორი კვირის მოვლენებს სატირულ ჟანრში მიმოიხილავს და წერს, რომ იუსტიციის მინისტრმა შალვა ნათელაშვილს სასამართლოში სარჩელი მოუგო, რომლის თანახმადაც ოპოზიციონერ პოლიტიკოსს მორალური ზიანის ასანაზღაურებლად ორი ლარის გადახდა მოუწევს. – „ასე გაიაფდა საქართველოს იუსტიციის მინისტრის მორალი და მორალური ზიანი?“ - წერს ჟურნალისტი. 

სტატიაში ასევე ნათქვამია, რომ მაშინ, როცა ხალხი ყოველდღიურად გადასახადებისა და ვალების გადახდაზე წუხს, გიორგი მარგველაშვილი დასავლეთიდან წერილს წერილზე იღებს ვანო მერაბიშვილის საკნიდან გადაყვანის გამო და დიდი ხნის წინ მომხდარი ფაქტი კვლავ პრეზიდენტის საწუხარად რჩება. 

თამო კეშელავა მიხეილ სააკაშვილის უკრაინიდან გაძევების საკითხსაც ეხმაურება. მისი თქმით, სააკაშვილი ახლა ნიდერლანდულ სამოთხეშია და „ენას გვიყოფს აქეთ, ჯოჯოხეთში“. 

„ალიას“ ჟურნალისტი მეტროსადგურ „უნივერსიტეტში“ იატაკის დაზიანების გამოც გამოთქვამს აღშფოთებას  და აღნიშნავს, რომ ეს ის მეტროა, რომლის აშენებაც სახელმწიფოს 83 მილიონი დაუჯდა, თუმცა გახსნიდან 4 თვეში უკვე შეკეთება სჭირდება. – „კიდევ კარგა ხანს გაძლო მეტროს ჭერმა. როგორც ვატყობ, ნარმანიას სახელფასო ფონდი ბევრად მყარია“, - ნათქვამია სტატიაში. 

რატომ იშლება „ქართული მარში“ და რას ამბობენ „ალიასთან“ წასულები და დარჩენილები? (ალია) 

ავტ.: ლევან ჯავახიშვილი 

„ალიას“ ცნობით, „ქართული მარში“ ორ ნაწილად იყოფა, საზოგადოებრივი მოძრაობა პოლიტიკურ პარტიად კეთდება და მასში საქმიანობას სანდრო ბრეგაძე, ლადო სადღობელაშვილი, შალვა ხაჭაპურიძე და სხვები გააგრძელებენ, კოკა მორგოშია, გია კორკოტაშვილი, რამაზ გაგნიძე კი „ქართულ მისიაში“ გააგრძელებენ საზოგადოების ინტერესების დაცვას. მხარეები ამბობენ, რომ დაშლის მიზეზი კონფლიქტი არ ყოფილა, ნაწილს პოლიტიკური საქმიანობა არ სურდა და ამიტომაც გაცოცხლდა გია კორკოტაშვილის ჩამოყალიბებული „ქართული მისია“. 
სტატიაში ჟურნალისტი წერს, რომ „ქართული მარშის“ პარტიად გადაკეთება ამ ეტაპზე ადრეა, რადგან მას ქუჩის აქციების ჩატარების კარგი სტარტი ჰქონდა აღებული და შეეძლო 100 000-იანი მანიფესტაციებიც ჩაეტარებინა, რაც ხელისუფლების შეცვლის წინაპირობა გახდებოდა. ლევან ჯავახიშვილი ყურადღებას დაფინანსებაზეც ამახვილებს. მისი აზრით, პარტიის შენახვას დიდი ფინანსები სჭირდება და რთული სათქმელია მოახერხებს თუ არა ახალშექმნილი ორგანიზაცია საჭირო თანხის მოძიებას. ამის მიუხედავად, ავტორი მიიჩნევს, რომ შესაძლოა ორ ფრონტზე ბრძოლა უფრო წარმატებული აღმოჩნდეს „მარშელებისთვის“.
„ქართული მარშიდან“ წამოსული კოკა მორგოშია „ალიასთან“ საუბრისას აცხადებს, რომ მას პოლიტიკური ამბიცია არ გააჩნია, ამიტომაც პროცესებს ისევ საზოგადოებრივი მოძრაობიდან დააკვირდება და „ქართულ მარშს“ მიზნების მიღწევაში ხელს შეუწყობს. 

ლადო სადღობელაშვილის განცხადებით, საზოგადოებრივი მოძრაობის პარტიად გადაკეთება აუცილებელი გახდა, რადგან ქვეყნისთვის მნიშვნელოვანი კანონპროექტების შეტანას პარლამენტში არავინ ლობირებს. მისი თქმით, „ქართული მარში“ იქნება ორგანიზაცია, რომელიც ისევე მიზერული ფინანსებით გაიმარჯვებს არჩვნებში, როგორც ეს ზვიად გამსახურდიამ მოახერხა. 

სადღობელაშვილი კატეგორიულად უარყოფს გავრცელებულ ჭორებს თითქოს მათ გუნდს ბიძინა ივანიშვილი აფინანსებს, ან „ქართული მარშის“ უკან ირაკლი ღარიბაშვილი დგას. მისი თქმით, ჭორები მათი გუნდის დისკრედიტაციისთვის აქამდეც ვრცელდებოდა და მომავალშიც იქნება. 

„ქართული მარშის“ ერთ-ერთი ლიდერი სახალხო პატრულირების დაწყებას უახლოეს დღეებში გეგმავს და ამბობს, რომ პირველი ოცეული ქალაქში მალე გამოჩნდება. 

ინტერვიუ ისრაელში საქართველოს სრულუფლებიან ელჩთან  - „უვიზო რეჟიმის დარღვევების საკმაოდ მრავალრიცხოვანი ფაქტების გამო წარმოიშვა პრობლემები“ (ალია) 

ავტ.: ქეთევან ჩემია 

ინტერვიუ პაატა კალანდაძესთან 

საქართველოს ელჩი ისრაელში პაატა კალანდაძე ორი ქვეყნის ურთიერთობის დეტალებზე საუბრობს და ამბობს, რომ გასულ წელს, დიპლომატიური თანამშრომლობის 25 წლისთავზე დაგეგმილი  პრემიერ-მინისტრისა და პარლამენტის თავმჯდომარის ვიზიტის ფარგლებში ქვეყნებს შორის კონტაქტების გაძლიერების ახალი იმპულსები გაჩნდა. 
პაატა კალანდაძე „ალიასთან“ ინტერვიუში ხაზს უსვამს, რომ საქართველოს მოქალაქეების მხრიდან უვიზო რეჟიმის დარღვევის საკმაოდ მრავალრიცხოვანი ფაქტების გამო პრობლემები წარმოიშვა, თუმცა, მხარეები საკითხის უმტკივნეულოდ მოგვარებაზე აქტიურად მუშაობენ და 2017 წლის მეორე ნახევრის მონაცემებით, მდგომარეობა დასტაბილურდა. 
იყო თუ არა ვინმე ზურა დაქირავებული მკვლელი და რატომ მოკლა ნოდარ გუგეშაშვილი? (ალია) 

ავტ.: ლევან ჯავახიშვილი 

ჟურნალისტი ლევან ჯავახიშვილი გუგეშაშვილების ოჯახზე მომხდარი თავდასხმის დეტალებს განიხილავს და წერს, რომ ნაკლებად დამაჯერებელია ვერსია, თითქოს თავდამსხმელი ქილერი იყო. სტატიის ავტორის თქმით, თავად დოდო გუგეშაშვილმა თქვა, რომ მკვლელი ვინმე ზურაა, რომლის გვარიც არ იცოდა და რომელსაც დაახლოებით ათი თვის განმავლობაში იცნობდა. გავრცელებული ინფორმაციით, ვინმე ზურამ დოდო გუგეშაშვილს უკრაინაში ქარვის შეძენასა და საზღვრამდე მიცილებაში სთხოვა დახმარება. ჟურნალისტი წერს, რომ ასეთ თხოვნას უცნობებს არავინ უსრულებს თუკი საქმეში ძალიან ახლობელი ადამიანი არაა ჩართული, შესაბამისად, გამორიცხული არაა, ქარვის ბიზნესში საკუთარი ინტერესი გუგეშაშვილსაც ჰქონოდა. 
სტატიის ავტორი აქვე ყურადღებას ამახვილებს ცოტა ხნის წინ გავრცელებულ ინფორმაციაზე, რომლის თანახმადაც, უკრაინაში ქარვის ბიზნესთან დაკავშირებული კრიმინალური ავტორიტეტი პაპუნა უგრეხელიძე კიევიდან თბილისში გამოაძევეს. ჟურნალისტის აზრით, ამ ორი მოვლენის ერთმანეთთან დაკავშირება ლოგიკურია და შეგვიძლია ვივარაუდოთ, რომ მკვლელი დოდო გუგეშაშვილის მოკლვას არ გეგმავდა და მის სახლში მისვლისას მოხდა რაღაც ისეთი, რამაც რადიკალური ნაბიჯი გადაადგმევინა, ნოდარ გუგეშაშვილს კი როგორც არასასურველ მოწმეს, ისე გაუსწორდა. 

დოდო გუგეშაშვილის მონანიება - როდის აპირებდა თავის მოკვლას დოდო გუგეშაშვილი და რას ამბობდა „ალიასთან“ ნოდარზე და მის მამაზე? (ალია) 
„ალია“ მკითხველს დოდო გუგეშაშვილის იმ ინტერვიუების ნაკრებს სთავაზობს, რომელიც გამოცემის არქივში 2002 წლიდან ინახება. ინტერვიუებში გუგეშაშვილი პირად ცხოვრებასა და საქმიანობაზე საუბრობს. 

„ეს გოგო იყო უპატრონო და ამიტომ შერჩათ მისი მკვლელობა ოღონდ, მხოლოდ ამ ეტაპზე“ (ალია) 
ავტ.: ქეთევან ბროლაძე

გამოცემა 2017 წლის 19 თებერვალს გარდაცვლილი ანა ლომაშვილის შესახებ წერს. დანაშაულზე საქმე თვითმკვლელობამდე მიყვანის მუხლით აღიძრა, თუმცა, ადვოკატი მამუკა ლომაშვილი და „სოლიდარობის სახლის“ წარმომადგენელი თამარ ლომაშვილი ამბობენ, რომ გარდაცვლილს ძალადობის ნიშნები ეტყობოდა და გამოძიების მასალებში არ დევს ნივთმტკიცებები, რომლებითაც დაზარალებულს მისმა ყოფილმა ქმარმა დაზიანებები მიაყენა. 

ბრალდების მხარე საქმის გადაკვალიფიცირებას ითხოვს და სამომავლოდ სტრასბურგის სასამართლოში ჩივილს არ გამორიცხავს. 

„მიკროსაფინანსო ორგანიზაცია „ოკ კრედიტი“ მემუქრება, რომ სამსახურს ვერსად დავიწყებ“ – „როგორც კი რომელიმე მიკროსაფინანსოს გაეკარებით, თურმე, არც ერთი ბანკი კრედიტს აღარ გაძლევთ, რადგან არასაიმედო კლიენტად გთვლიან“ (ალია) 
ავტ.: მაია იასეშვილი 

„ალიას“ რესპონდენტი, ნატა ფარჯიანი ამბობს, რომ მას მიკროსაფინანსო კომპანია „ოკ კრედიტიდან“ 200 ლარიანი სესხი ჰქონდა აღებული, თუმცა, ჯანმრთელობის მდგომარეობის გამო, თანხის გადახდა დაუგვიანდა და ჯარიმების რაოდენობა მნიშვნელოვნად გაიზარდა. ფარჯიანის თქმით, მას კომპანიის წარმომადგენელმა ქალმა დაურეკა და კატეგორიულად გააფრთხილა, რომ თანხის გადახდამდე მუშაობის დაწყებას ვერც ერთ კომპანიაში ვერ მოახერხებს. ასევე, შეუძლებელი იქნება მისთვის სესხის გადასაფარად რომელიმე ბანკიდან თანხის გამოტანა, რადგან მიკროსაფინანსო კომპანიებთან კონტაქტის გამო საბანკო სექტორი მოქალაქეს არასაიმედო კლიენტად აღიქვამს. 
„ალიას“ რესპონდენტი მიიჩნევს, რომ მთავრობამ მიკროსაფინანსოების მიმართ რეგულაციები უნდა გაამკაცროს და მათ მოქალაქის დასაქმებაზე გავლენის მოხდენის საშუალება არ უნდა ჰქონდეთ. 

ფრთხილად!!! „ფარმადეპოში“ ნაყიდმა ყავარჯენმა კისერი არ მოგტეხოთ!!! (ალია) 
ავტ.: ლაურა აბრამია 

„ალიას“ ჟურნალისტი ლაურა აბრამია მოსახლეობას აფრთხილებს, რომ „ფარმადეპოში“ უხარისხო ყავარჯნები იყიდება, კომპანია კი პასუხისმგებლობას საკუთარ თავზე არ იღებს და ზარალის ანაზღაურებასა თუ დაზიანებული ნივთის შეცვლაზე უარს აცხადებს. 

სიმსივნით დაავადებული 42 წლის პაციენტის ოჯახი ქართველ ექიმს თაღლითობაში ადანაშაულებს (ალია) 

42 წლის ლევან დარბაისელის ოჯახი ექიმ არჩილ გოგოლაურს თაღლითობასა და მკურნალობის თანხის მითვისებაში ადანაშაულებს. ონკოპაციენტის ოჯახის თქმით, გოგოლაურმა მათ თურქეთის კლინიკასთან შუამავლობა გაუწია და 27 500 დოლარის სანაცვლოდ მაღალდოზირებული ქიმიოთერაპიის კურსის ჩატარებას დაჰპირდა, თუმცა, მოგვიანებით გაირკვა, რომ ლევან დარბაისელს კლინიკაში სტანდარტული ქიმიოთერაპიის კურსი ჩაუტარეს. 
დარბაისელების ოჯახმა სარჩელი პროკურატურაში 2017 წლის ივლისში შეიტანა, თუმცა, ლევან დარბაისელს დაზარალებულის სტატუსი ამ დრომდე არ მინიჭებია. საგამოძიებო უწყებაში აცხადებენ, რომ ინფორმაციის მიღებას თურქეთის პროკურატურიდან ელოდებიან. 

ლევან დარბაისელის მეუღლე „ალიასთან“ საუბარში ამბობს, რომ ოჯახს დაფინანსების ნაწილი, 20 000 ლარი სახელმწიფომ გადმოურიცხა და თაღლით ექიმს ხალხის ფულის მითვისება არ უნდა შერჩეს. 

ექიმ არჩილ გოგოლაურის ადვოკატი კი ბრალდებებს უარყოფს და განმარტავს, რომ პაციენტს თურქულ კლინიკაში ზუსტად ის მომსახურება გაეწია, რომელზეც მხარეები იყვნენ შეთანხმებულები. 

„ოქროს მოსამართლის“ სკანდალის ახალი დეტალები (ალია) 
ავტ.: ლევან ჯავახიშვილი 

„ალია“ აგრძელებს მოკვლევას რუსეთში მოღვაწე, ქართული წარმოშობის მოსამართლის, ელენა ხახალევას განათლების შესახებ. რუსულ მედიაში აქტიურად ვრცელდება ინფორმაცია, რომ ელენა ხახალევამ 1991 წელს სოხუმის უნივერსიტეტი არ დაამთავრა და იგი ყალბი დიპლომით ასრულებს სამსახურებრივ მოვალეობას. 

ელენა ხახალევას განათლების დამადასტურებელი დოკუმენტის მოპოვებას რუსეთის მოქალაქე ვალერი ანნაევის (ანნაევმა საქმე 2007 წელს ელენა ხახალევას გამოტანილი გადაწყვეტილების საფუძველზე წააგო) ადვოკატიც ცდილობს, რომელიც „ალიასთან“ საუბრისას ამბობს, რომ ქართულ სასამართლოს არაერთხელ მიმართა დიპლომის ასლის გადაცემის მოთხოვნით, თუმცა, უწყებამ დოკუმენტის გაცემაზე უარი პერსონალური ინფორმაციის დაცვის მოტივით განაცხადა. 

პრაიმტაიმი

კულუარული მოლაპარაკებები ოპოზიციაში / ერთიან კანდიდატზე შეთანხმება ჩაიშალა (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ საპრეზიდენტო არჩევნებისთვის ოპოზიცია ამ დრომდე ვერ ახერხებს გაერთიანებას, დრო კი სულ უფრო ცოტა რჩება და ვითარება არ იცვლება. ჟურნალისტი წერს, რომ კვლევების მიხედვით, ისევ დამოუკიდებელ კანდიდატს აქვს ოპოზიციაზე გამარჯვების შანსი, პარტიები ჯერ ისევ ვერ გამოდიან კრიზისიდან. ამიტომაც, გიორგი მარგველაშვილს ოპოზიციაში ლიდერობის დიდი შანსი აქვს.
მოახლოებულ საპრეზიდენტო მარათონთან დაკავშირებით ექსპერტებს სხვადასხვა ხედვა აქვთ. ზოგი დარწმუნებულია, რომ ის აუცილებლად ჩაერთვება ამ პროცესში, სხვები კი მიიჩნევენ, რომ მალე ის პოლიტიკას დატოვებს.
გამოცემის ინფორმაციით, „ევროპული საქართველო“ საპრეზიდენტო კანდიდატად დავით ბაქრაძეს დაასახელებს და საარჩევნო რინგზეც სწორედ ის ავა. რაც შეეხება „ნაციონალურ მოძრაობას“, ვარაუდობენ, რომ საბოლოოდ ისინი მაინც საკუთარ კანდიდატს წამოაყენებენ და გიორგი მარგველაშვილს მხარს არ დაუჭერენ.

ექსპერტი გია ხუხაშვილი პოლიტიკურ პარტიებს სამ კატეგორიად ყოფს: პროევროპული ფრთა, სადაც შიდა განხეთქილებაა. მისი შეფასებით, „ევროპული საქართველო“ „ქართული ოცნების“ მოკავშირე უფროა, ვიდრე „ნაციონალური მოძრაობისა“, ანუ, მათთვის მიხეილ სააკაშვილი უფრო დიდი საფრთხეა, ვიდრე ბიძინა ივანიშვილი. მეორე ფრთას ევროსკეპტიკოსები წარმოადგენენ. მესამე ფრთა კი ნულოვანი პარტიებისაა. ექსპერტი ამბობს, რომ ისინი ვერ ქმნიან ენერგეტიკას, აქედან გამომდინარე, რთულია, ოპოზიციამ გაერთიანებული კანდიდატი დაასახელოს.
ხუხაშვილი მიიჩნევს, რომ მარგველაშვილი ოპოზიციურ პარტიებს საერთოდ არ უნდა გაეკაროს, რადგან ისინი დისკრედიტებული არიან.  
სტატიის ავტორი დასძენს, რომ სავარაუდოდ, მარტის შუა რიცხვებისთვის მარგველაშვილი თავის პოზიციას დააფიქსირებს. 

ციხის სკანდალის შემდეგ დანიშნული ჩარტერული რეისები / სპეცრეისები რეიკიავიკიდან თბილისში და თბილისიდან ნიუ-იორკში (პრაიმტაიმი)

ავტ. მირიან ბოქოლიშვილი
სტატიაში საუბარია საქართველოს ყოფილი პრეზიდენტი მიხეილ სააკაშვილის გარშემო განვითარებულ მოვლენებზე. სტატიის თანახმად, საქართველოში დაბრუნების შემთხვევაში მას დაუყოვნებლივ ე.წ. მატროსოვის ციხეში გაუშვებენ. ამასთან, მის წინააღმდეგ თბილისის საქალაქო სასამართლოში კიდევ რამდენიმე საქმის განხილვა მიმდინარეობს, მათ შორის, სახელმწიფო დაცვის სპეციალური სამსახურის ბიუჯეტიდან ცხრა მილიონი ლარის სავარაუდო გაფლანგვის საკითხი. 
სტატიაში საქმის ორ დეტალზეა გამახვილებული ყურადღება: 2012 წელს, ციხის სკანდალური კადრების გასაჯაროების შემდეგ მიხეილ სააკაშვილის საგანგებო ვიზიტზე ამერიკის შეერთებულ შტატებში და, ასევე, მაშინდელი სახალხო დამცველის, გიორგი ტუღუშის ისლანდიიდან საქართველოში ჩარტერული რეისით ჩამოყვანაზე.  ჩარტერული რეისით გაწეული მომსახურებისთვის საბიუჯეტო ასიგნებებიდან ანაზღაურებულია 274,133 ლარი.
ჩარტერული რეისით საქართველოში ჩამოსვლის აუცილებლობაზე გიორგი ტუღუშმა გამოცემასთან კომენტარი არ გააკეთა. 

კვოტირების პრინციპის დარღვევის შემთხვევაში პარტიებს რეგისტრაციაზე უარს ეტყვიან (კვირის პალიტრა)

ავტ. სალომე ჩადუნელი

სტატიაში საუბარია გენდერული კვოტების შესახებ კანონპროექტზე, რომლის განხილვაც პარლამენტში მარტიდან დაიწყება. 
საქართველოს პარლამენტის თავმჯდომარის პირველი ვიცესპიკერის თამარ ჩუგოშვილის განცხადებით, გენდერული კვოტების, როგორც დროებითი მექანიზმის, შემოღება მნიშვნელოვანია ქალთა პოლიტიკური მონაწილეობის გაზრდის მიზნით.
ჯანდაცვის კომიტეტის თავმჯდომარის აკაკი ზოიძის განცხადებით, მისთვის კვოტა, როგორც დროებითი მექანიზმი, მისაღებია, თუმცა მის მუდმივად გამოყენებას არ ეთანხმება.
რაც შეეხება დარგობრივი ეკონომიკის კომიტეტის თავმჯდომარეს, რომან კაკულიას, ის კანონპროექტისთვის ხმის მიცემას არ აპირებს და პროცესს ხელოვნურს უწოდებს.

ოპოზიციას კანონპროექტთან დაკავშირებით შენიშვნები აქვს. „ევროპული საქართველოს“ დეპუტატის ელენე ხოშტარიას განცხადებით, კანონი პოზიტიური დისკრიმინაციის ელემენტებს შეიცავს და არ ვრცელდება მაჟორიტარულ სისტემებზე.

გაეროს განვითარების პროგრამის მენეჯერის მაკა მეშველიანის თქმით, მთავარი გამოწვევა პოლიტიკაში ქალთა მონაწილეობის თვალსაზრისით არსებული სტერეოტიპებია, ამიტომ, უნდა გატარდეს კონკრეტული ღონისძიებები იმისთვის, რომ ბუნებრივი პროცესი დაჩქარდეს და უფრო მალე აღმოიფხვრას უთანასწორობა პოლიტიკურ ცხოვრებაში.

შეცვლილი საატესტატო გამოცდები და ბრალდებები, რომელსაც naec.ge-ს უყენებენ (პრაიმტაიმი)

ავტ. სალომე ჩადუნელი

საატესტატო გამოცდის ფორმატი იცვლება. როგორც გამოცდების ეროვნული ცენტრის დირექტორმა მაია მიმინოშვილმა განაცხადა, თუ აქამდე მოსწავლე გამოცდის დასრულებისას იგებდა ქულას და შესაბამისად, იმას, გადალახა თუ არა მინიმალური ზღვარი, ცვლილების შემდეგ, ტესტირების დასრულებისას მოსწავლე ეკრანზე დაინახავს არა ქულას, არამედ შეტყობინებას იმის შესახებ, გადალახა თუ არა მინიმალური კომპეტენციის ზღვარი. 
ცვლილებას ზოგი იზიარებს, ზოგი კი არ ეთანხმება და საფრთხეს ხედავს.

ექსპერტი განათლების საკითხებში სიმონ ჯანაშიას განცხადებით, ამ გადაწყვეტილების მთავარი პრობლემა არის ის, რომ სისტემის გამჭვირვალობა მცირდება. ის გამოცდების ეროვნულ ცენტრს ბრალდებებს უყენებს და აცხადებს, რომ კონკრეტული ჟურნალისტებისა და მკვლევრების მიმართ მიკერძოებულია, საჯარო ინფორმაციას სრულყოფილად არ გასცემს, ზოგიერთ უნივერსიტეტთან თუ მკვლევართან კი ხელშეკრულებას აფორმებს და საჯარო ინფორმაციას ყიდის.
ექსპერტი გია მურღულიას თქმით, საატესტატო გამოცდების სისტემა სრულიად შესაცვლელია და მინიმალური შესწორებები იმ ხარვეზებს ვერ გამოასწორებს, რაც აღნიშნულ პროცესს აქვს.

სიცოცხლისთვის საშიში სამუშაო ადგილების სია შეამცირეს (პრაიმტაიმი)

ავტ. სალომე ჩადუნელი

სტატიაში საუბარია შრომის ინსპექტირების დეპარტამენტის არაეფექტურ საქმიანობაზე, აქვე მოყვანილია სამუშაო ადგილებზე დაღუპულთა და დაშავებულთა სტატისტიკა. სტატიის ავტორის შეფასებით, მიუხედავად იმისა, რომ შრომის უსაფრთხოების შესახებ კანონის მიღებას ყველა მხარე: ოპოზიცია, მესამე სექტორი და ხელისუფლება პოზიტიურ ნაბიჯად აფასებს, კანონპროექტში მაინც რჩება ის შავი ხვრელები, რომლებიც კრიტიკას ვერ უძლებს. ახალი კანონპროექტის მიხედვით, კანონის მოქმედების სფერო მხოლოდ მძიმე, მავნე და საშიშპირობიან სამუშაოზე ვრცელდება. დასაქმებულთა ძირითადი ნაწილი კი კვლავ უსაფრთხო შრომის პირობებით უზრუნველყოფის გარეშე რჩება. ასევე, პროექტი არ შეიცავს არანაირ დათქმას კონკრეტული ვადის შესახებ, როდესაც ის სრული მოცულობით უნდა გავრცელდეს ყველა დასაქმებულზე.
EMC-ის სოციალური უფლებების პროგრამის დირექტორის ლინა ღვინიანიძის თქმით, მთავრობის მთავარი არგუმენტი, რატომ არ ვრცელდება კანონის მოქმედება ყველა სფეროზე, არალეგიტიმურია, რადგან ხელისუფლებას ჰქონდა დრო, მომზადებულიყო აღნიშნული ცვლილებებისთვის.

კანონპროექტის მიხედვით, ბიზნესს უჩნდება ვალდებულება, დანიშნოს შრომის უსაფრთხოების სპეციალისტი – შესაბამისი კვალიფიკაციის მქონე პირი, რომელიც შრომის უსაფრთხოების ნორმების დარღვევის პრევენციის მიზნით, შესაბამისი ღონისძიების დანერგვას უზრუნველყოფს.

ბიზნესსექტორი კი ჯარიმების გაზრდით უკმაყოფილოა. ბიზნესასოციაციის იურიდიულ ანალიტიკოსს მიაჩნია, რომ სანქცირება გამოსავალი არ არის და ის ბიზნესისთვის დიდი დარტყმა იქნება.
ჯანდაცვის კომიტეტის თავმჯდომარე აკაკი ზოიძის თქმით, ამ კანონის ამოცანა არ არის ვინმეს დასჯა, არამედ ეს არის ხელის შეწყობა, რათა დაიცვან თანამშრომლების სიცოცხლე და ჯანმრთელობა.

რატომ დატოვა დონბასი დოდო გუგეშაშვილმა? (პრაიმტაიმი)

ავტ. მირიან ბოქოლიშვილი

სტატიაში საუბარია დოდო გუგეშაშვილის ოჯახზე განხორციელებულ თავდასხმაზე, რომელსაც 33 წლის ნოდარ გუგეშაშვილი შეეწირა.
გამოცემის ინფორმაციით, მკვლელობის შემკვეთის კვალი, შესაძლოა, უკრაინაში მიდიოდეს, კერძოდ, საქმე ეხება 2014 წლის პერიოდს, როდესაც დოდო გუგეშაშვილი დონბასში რუსი სეპარატისტების წინააღმდეგ იბრძოდა.
„პრაიმტაიმმა“ გაარკვია, რომ თავდამსხმელი გუგეშაშვილების ოჯახს ბოლო სამი დღის განმავლობაში სისტემატურად სტუმრობდა, რაც აჩენს ეჭვს, რომ მკვლელობა რამდენიმე დღით ადრე იყო დაგეგმილი.
გამოცემის ინფორმაციით, საქმეში ფიგურირებს უკრაინაში მცხოვრები ქართველი მებრძოლი დათო შონია, თუმცა, ამ მოსაზრებას შსს უარყოფს.
თავად შონია რედაქციის კითხვის საპასუხოდ განმარტავს, რომ დოდო გუგეშაშვილთან ნამდვილად ჰქონდა კომუნიკაცია კონკრეტული ბიზნესსაქმიანობის გარშემო, თუმცა, მომხდარ თვადასხმასთან დაკავშირებით აღძრული საქმის გარემოებების შესახებ სამართალდამცველები მას არ დაკავშირებიან.
ასავალ-დასავალი

პაატა გიორგაძე: საპარტნიორო ფონდის ხელმძღვანელმა დავით საგანელიძემ წყლის ინდუსტრიის პროექტი ყოველგვარი საფუძვლის გარეშე დაბლოკა//ვინ უშლის ხელს საქართველოში ეკონომიკური სასწაულის მოხდენას! („ასავალ-დასავალი“)

ავტ. ჯაბა ხუბუა 

აკადემიკოსი პაატა გიორაძე აცხადებს, რომ საქართველოს სასმელი წყლის ინდუსტრიის შექმნას, რომლითაც საქართველოს ეკონომიკა მნიშვნელოვნად განვითარდება, ხელს უშლის  ხელისუფლების საკადრო პოლიტიკა, განსაკუთრებით კი დავით საგანელიძე, რომელიც აღნიშნული პროექტის დაბლოკვით ეწინააღმდეგება  ქვეყნის აღორძინებას. გიორგაძე ამბობს, რომ მას მოძიებული ჰყავს ამერიკელი პარტნიორები პროექტში თანამონაწილეობისათვის, მაგრამ ქართული მხარე და საპარტნიორო ფონდი უარზეა. გიორგაძის თქმით, თავის დროზე ირაკლი ღარიბაშვილი, დავით ნარმანია და გიორგი გახარია ძალზე დაინტერესებულები იყვნენ აღნიშნული პროექტით, გიორგი კვირიკაშვილის, კი დაინტერესება არ გამოუჩენია.. „ - როგორც კი ბიძინა ივანიშვილი ქართულ პოლიტიკაში გამოჩნდა, მაშინვე შევხვდი და 2012 წლის მარტში სასმელი წყლის ინდუსტრიის პროექტი გავაცანი. ბატონი ბიძინა იდეით აღფრთოვანებული დარჩა და თქვა - ქვეყანა დაღუპული მეგონა, ვფიქრობდი, რა ამოიყვანდა საქართველოს ეკონომიკური ჭაობიდან და აგერ გვქონია გამოსავალი, რომელსაც უნდა ჩავეჭიდოთო...  სერიოზული ეჭვი არსებობს, რომ ანაკლიაში ღრმაწყლოვანი პორტის მშენებლობა, რომელსაც სათავეში პრემიერ-მინისტრის გიორგი კვირკაშვილისა და დავით საგანელიძის მეგობარი მამუკა ხაზარაძე უდგას, საქართველოდან სწორედ ბუნებრივი სასმელი წყლის გატანას ემსახურება... დიდი იმედის მომცემი ხმებია იმის შესახებ, რომ შესაძლოა, საქართველოს პრემიერ-მინისტრის პოსტი გიორგი გახარიამ დაიკავოს... ამ საქმეში ასევე დიდი იმედებს ვამყარებ თბილისის დღევანდელ მერზე, კახი კალაძეზე“, - აცხადებს გიორგაძე.

ილღაზი უკვე თბილისშია! („ასავალ-დასავალი“)

ავტ. გიორგი გიგაური 

„არაბებმა, რომლებიც საქართველოში ჯგროდ ჩამოდიან, უკვე კარგად იციან: საქართველოს დედაქალაქში არაბებს თავისი ქუჩა აქვთ... არაბებისათვის აღმაშენებლის გამზირი არაბული ქუჩაა და ეს ამ არაბების ბრალი კი არა, ჩვენი ეგრეთ წოდებული ხელისუფლების დამსახურებაა!... კვირიკაშვილის მთავარი მიღწევა: არაბებმა აღმაშენებლის გამზირი არაბულ ქუჩად გამოაცხადეს!“ - წერს ავტორი.

ნინო მიქიაშვილი: დღეს ფიროსმანის ტილოები ისეა დაფანტული, გამოფენისათვის რომ დასჭირდეთ, მიგნება გაუჭირდებათ! ( „ასავალ-დასავალი“)

ავტ. ქეთევან ხამიცაშვილი 

ჟურნალისტი ნინო მიქიაშვილი აცხადებს, რომ  შალვა ამირანაშვილის გარდაცვალების შემდეგ დაიწყო სამუზეუმო საქმიანობის დაცემა საქართველოში. მიქიაშვილის თქმით, 2004 წელს ხელოვნების მუზეუმს იურიდიული სტატუსი ჩამოართვეს, რომლის აღდგენასაც მუზეუმი 2012 წლიდან უშედეგოდ ითხოვს. ფიროსმანის ტილოები მიმოფნატულია, ოქროს ფონდიდან 40 ექსპონატია გატანილი. ორი წლის წინ მუზეუმში წყალი შევარდა და ექსპონატები დააზიანა. „ - პრემიერ-მინისტრ გიორგი კვირიკაშვილისა და მთავარ პროკურორ ირაკლი შოთაძის სახელზე მეცნიერებმა მიმართვა შეადგინეს. დღეს დავით ლორთქიფანიძის ხელშია არამარტო ექვთიმე თაყაიშვილის მიერ საფრანგეთიდან დაბრუნებული ჯვარ-ხატები, არამედ საქართველოში არსებული მთავარი მუზეუმების მთელი საგანძურიც. ეს ყველაფერი მას ხელში ჩაუგდო ნაციონალურმა მოძრაობამ, ხოლო ეს მთავრობა საერთოდ არ ცდილობს ელემენტარული სახელმწიფო კონტროლის განხორციელებას“, - აცხადებს მიქიაშვილი. ჟურნალისტი ამბობს, რომ მეუფე ვახტანგ ლიპარტელიანმა, რომელიც საპატრიარქომ მიავლინა მუზეუმში არსებული პრობლემების გასაცნობად, კერძო ინტერესების დაცვა  დაიწყო. მეუფე ვახტანგმა პატრიარქის ზურგს უკან გააფორმა ხელშეკრულება არ-ემ-ჯი გოლდთან მაშინ, როცა პატრიარქმა საჯაროდ მოითხოვა საყდრისის ამფეთქებელი კომპანიის დასჯა. რაც შეეხება ბიძინა ივანიშვილის მიერ ხელოვნების მუზეუმისათვის შეძენილ ფიროსმანის ორ ნამუშევარს, ისინი ეროვნულ მუზეუმში არცკი მიუტანიათ, რადგან მუზეუმს იურიდიული სტატუსი არ აქვს. ნამუშევრები ეროვნულ გალერეაში გამოფინეს. მიქიაშვილი აპირებს ბიძინა ივანიშვილს აღნიშნულის შესახებ ჰკითხოს. მიქიაშვილის თქმით, დავით ლორთქოფანიძემ ხელოვნების მუზეუმში მმართველად დანიშნა ეკა კიკნაძე, რომლის კურატორობის დროსაც გაიძარცვა ეროვნული გალერეის ფონდსაცავი. ელიზბარ ჯაველიძე კი აცხადებს, რომ „სააკაშვილის ბრძანება მუზეუმების გაერთიანების შესახებ  ემსახურებოდა მხოლოდ იმას, რომ ადვილად მომხდარიყო ქართველი ერის საგანძურის გაფანტვა... კულტურის უკულტურო მინისტრ გიორგაძეს მხოლოდ ჯაზი აინტერესებს, სხვა ყველაფერი ქართული მისთვის უცხოა“.

ვალერი ხაბურძანია: ხელისუფლებას ვურჩევ სააკაშვილი შეიწყალოს! („ასავალ-დასავალი“)

ავტ. ნატო ფოცხიშვილი 

ვალერი ხაბურძანია: „ - სააკაშვილი ყველა ქვეყნის აგენტია, ყველაფერზე წამსვლელია, თუ  მის ინტერესებში შედის... ბიძამისმა სწორი ინვესტიცია ჩადო თავის დროზე სააკაშვილში, როდესაც უკრაინაში დაჭერას გადაარჩინა... ხელისუფლება დღესაც დიდ შეცდომას დაუშვებს, თუ სააკაშვილის იაფფასიან პროვოკაციებს წამოეგება ან მის დაპატიმრებას დააპირებს. ამ კაცის დასჯას აზრი არ აქვს. ვერ აღიქვამს თავის დანაშაულებსა და შეცდომებს... შეწყვიტეთ სააკაშვილზე საუბარი და ის შარშანდელი თოვლივით გაქრება... სააკაშვილის დაკავება ხელისუფლებისათვის უარესი თავის ტკივილი იქნება... დღეს ქვეყნისათვის სააკაშვილზე დიდი თავის ტკივილი მძიმე ეკონომიკურ მდგომარეობაა. ფრონტის ხაზი ეკონომიკის სამინისტროზე უნდა გადიოდეს და არა სააკაშვილის სიგიჟეებსა და მარიხუანას ლეგალიზაციაზე... თვითონ კვირიკაშვილი თუ მიდის წინ, არ ვიცი, ხალხის ჯიბეებს ეს არ ეტყობა... არ ვიცი, პრემიერის სიტყვებით ვინ ბოლდება, მაგრამ ნაციონალების მოსისხლე მტრებიც კი ამბობენ დღეს, რომ სააკაშვილის დროს უკეთესად ვცხოვრობდითო. ე. ი. ამ ხელისუფლების საქმე დამთავრებულია“.

ტრისტან წითელაშვილი: სააკაშვილი დუმილის სანაცვლოდ გაათავისუფლეს! („ასავალ-დასავალი“)

ავტ. ზაზა დავითაია 

ტრისტან წითელაშვილი აცხადებს, რომ შედგა გარიგება უკრაინის ხელისუფლებასა და მიხეილ სააკაშვილს შორის.  სააკაშვილი უკრაინელ მაღალჩინოსნებს დაემუქრა, რომ დაჭერის შემთხვევაში მოყვებოდა ყველაფერს. მაგალითად იმას, რომ მაიდანზე მომიტინგეებს ცეცხლი სწორედ მოქმედი ხელისუფლების მაღალჩინოსნებმა გაუხსნეს. სწორედ ამის გამო გააძევეს ბრალდებული სააკაშვილი პოლონეთში და თავად უკრაინულმა მხარემ ჩაშალა სააკაშვილისათვის მსჯავრის გამოტანის პერსპექტივა.

ნანა კაკაბაძე: ერთ მშვენიერ დღეს დამკვეთებს, შეიძლება მობეზრდეთ სააკაშვილი და სამუდამოდ დაადუმონ! („ასავალ-დასავალი“)

ავტ. ზაზა დავითაია 

ნანა კაკაბაძე: „ - ქართულმა ოცნებამ სააკაშვილს ხელი დააფარა...  სააკაშვილმა თავადაც რომ მოინდომოს ქართულ ციხეში ჩაჯდომა, ამას მისი მფარველები არ დაუშვებენ. სწორედ ამიტომ უკრაინამ სააკაშვილი საქართველოს კი არა, პოლონეთს გადასცა, სადაც მას ალაპარაკებას არავინ აიძულებს!“

ირაკლი გოგავა: ქართული სასამართლოს წინაშე წარდგომა ყველაზე მეტად თვითონ სააკაშვილის ინტერესებში უნდა შედიოდეს! („ასავალ-დასავალი“)

ავტ. ჯაბა ხუბუა 

ვიქტორ იუშჩენკოს ყოფილი მრჩეველი, ირაკლი გოგავა აცხადებს, რომ სააკაშვილსა და პოროშენკოს ჰქონდათ შეთანხმება, რომ სააკაშვილი ე.წ. ჯიბის ოპოზიცია ყოფილიყო, მაგრამ სააკაშვილმა „წითელი ხაზი“ გადაკვეთა - გაურიგდა და ფულის აღება დაიწყო სერგეი კურჩენკოსაგან, რომელიც ვიქტორ იანუკოვიჩის მოლარეა. კურჩენკო რუსეთს აფარებს თავს და ფე-ეს-ბეს დაცვის ქვეშ იმყოფება. კურჩენკოს ფული რადას წინ ე.წ. კარვების ქალაქის მოწყობას მოხმარდა. სააკაშვილს გარიგებამ რევანშისტულ ძალებთან შექმნა სიტუაცია, რომელშიც პოროშენკომაც კი ვერ დაიცვა იგი. გოგავა ფიქრობს, რომ პოროშენკომ სააკაშვილი საქართველოს ციხეში ჩასასმელად არ გაიმეტა. თუმცა გოგავა დარწმუნებულია, რომ სააკაშვილი აუცილებლად მოხვდება საქართველოს ციხეში.

დიმიტრი ლორთქიფანიძე: „ასავალ-დასავალში“ გამოქვეყნებული მასალა საქართველოში საყოველთაო განგაშის მიზეზი უნდა გამხდარიყო! („ასავალ-დასავალი“)

ავტ. ჯაბა ხუბუა 

დიმიტრი ლორთქიფანიძე გაოცებულია იმით, რომ „ასავალ-დასავლის“ ფუცლებზე გამოქვეყნებული გიორგი კბილცეცხლაშვილის ინტერვიუს შემდეგ (რომელშიც მოსკოვში აშშ საელჩოს ყოფილი თანამშრომელი ყვებოდა, თუ როგორ უგულებელყოფს  აშშ სახდეპი საქართველოს ტერიტორიულ მთლიანობას), მედიასაშუალებები არ დაინტერესდნენ აღნიშნული ფაქტით. ფაქტი საგანგაშოა იმ ფონზეც, რომ მიმომხილველმა ლუკ კოფმა წამოჭრა საკითხი საქართველოს ნატოში გაწევრიანების შესახებ აფხაზეთისა და სამაჩაბლოს გარეშე. ირაკლი კობახიძის განცხადებაც დასტურია იმისა, რომ საქართველოს ხელისუფლება არ გამორიცხავს ნატოში გაწევრიანებას აფხაზეთისა და ცხინვალის გარეშე. დიმიტრი ლორთქიფანიძე მოუწოდებს ჟურნალისტ ინგა გრიგოლიას საკუთარ გადაცემაში მიიწვიოს გიორგი კბილცეცხლაშვილი და მას ღიად ესაუბროს სკანდალურ ფაქტებზე. ლორთქიფანიძე, ასევე აცხადებს, რომ ვასილ მაღლაფერიძემ მეორე არხზე გადაცემა „ბრიფინგის დროს“ დახურვით, ოპოზიციას ტრიბუნა დაუხშო.

რობერტ დიაკონიძე: როდის იყო მართალი ამბა ალავერდელი მიტროპოლიტი, მეუფე დავითი - 14 ივნისს თუ 4 აპრილს? („ასავალ-დასავალი“)

ავტ. დიტო ჩუბინიძე 

პროფესორი რობერტ დიაკონიძე აცხადებს, რომ საპატრიარქოში ახალი ეპარქიები ეკლესიის დასაქცევად იქმნება. დიაკონიძის თქმით, შუახევის რაიონის სოფელ ოქროპირაულში 2006 წელს ეკლესიის აშენება იგეგმებოდა.  ამის თაობაზე ალავერდელმა მიტროპოლიტმა ნებართვაც კი გასცა. შემდეგ, როდესაც შეიქმნა სხალთის ეპარქია, სხალთელი მეუფე სპირიდონი ეკლესიის მშენებლობის წინააღმდეგ წავიდა და ალავერდელი მიტროპოლიტიც დაარწმუნა ამაში. დიაკონიძის ინფორმაციით, ადგილობრივები ამბობენ, რომ მეუფე მუსლიმებისაგან ქრთამს იღებს, რათა ეკლესია არ აშენდეს. მეუფე სპირიდონი (გოჩა აბულაძე) ადრე პედოფილიისათვის იყო ნასამართლევი, ზესტაფონში მოღვაწეობისას 1,2 მლნ ლარი გაფლანგა, იხდიდა სასჯელს ყაჩაღობისთვისაც. სოფელ ოქროპირაულის მოსახლეობა თბილისში ჩამოსვლასა და საპატრიარქოსთან აქციის გამართვას გეგმავს. დიაკონიძე მოუწოდებს საპატრიარქოს, არ დაუშვას საპროტესტო აქციის გამართვა და საქმე ოქროპირაულელების თბილისში ჩამოსვლის გარეშე მოაგვაროს.

გუბაზ სანიკიძე: ციანიდის სკანდალის უკან სახელმწიფო დგას! („ასავალ-დასავალი“)

ავტ. დიტო ჩუბინიძე 

გუბაზ სანიკიძე: „ - დღეს უკრაინა გადის იმ კოშმარს, რაც ჩვენ 90-იან წლებში გავიარეთ... ისტორია ხშირად მეორდება და ამიტომ ფრთხილად ვიყოთ... მაქვს დიდი ეჭვი, რომ თურქეთი და რუსეთი, შესაძლოა, კავკასიაში დღესაც გარიგდნენ და ჩვენ ქურთებივით გადაგდებულები აღმოვჩნდეთ... ჟორდანიას მთავრობა დღევანდელ მთავრობას განათლებითა და პატიოსნებით მაინც სჯობდა. ესენი სულ მთლად უწიგნურები და ქურდბაცაცები არიან... დღეს ხელისუფლება ბიძინა ივანიშვილია! ბიძინას დიდი შეცდომა ის არის, რომ მან პოლიტიკური პროცესი ჩაკლა და პოლიტიკოსები ველიდან გაიყვანა, სამაგიეროდ ივანიშვილმა ხელისუფლება ჩააბარა ბანკირებს, ბადროს მტყორცნელებს, მომღერლებსა და მშვილდოსნებს... ქართულ ოცნებას ნაცმოძრაობა აღარ სჭირდება, რადგან აგერ ჰყავთ შესანიშნავი ჯიბის ოპოზიცია - ევროპული საქართველო... ციანიდის სკანდალი აგორდა ხელოვნურად, რათა ეკლესიას ჩრდილი მისდგომოდა და წმინდა ამ ქვეყანაში არაფერი დარჩენილიყო! ციანიდის სკანდალის უკან სახელმწფო დგას, ქართულ ეკლესიას ისეთივე საფრთხე ემუქრება, როგორიც სახელმწიფოს! რაც ერი, ის - ბერი! ზოგი ვაშინგტოში დარბის, ზოგი - ყარაყორუმში, ზოგი - მოსკოვში.“ 

მეუფე იაკობი და იაკობინელები („ასავალ-დასავალი“)

ავტ. დიტო ჩუბინიძე 

ავტორი ბოდბელ მეუფე იაკობს „ლიბერალური სამსალით მოწამლულ ექსპერტს“ უწოდებს და მიმდინარე წლის 10 თებერვალს ტელეკომპანია რუსთავი-2-ისათვის მის მიერ მიცემულ ინტერვიუს შოკისმომგვრელად მიიჩნევს. ავტორის აზრით, ინტერვიუ მეუფე იაკობის „უხერხული რევერანსი“ იყო „მთელი ლიბერასტულ-კონჩიტურ-ფილისტერული სამგლეთის წინაშე“. „პენტაგონის ჯარების, ნატოს შტაბბინის, ამერიკის სახელმწიფო დეპარტამენტისა თუ კრემლის დახმარებით მცხეთის საპატრიარქო ტახტის ხელში ჩაგდების მცდელობას შესაძლოა, გამოუსწორებელი პოლიტიკური შედეგი მოჰყვეს და საქართველოს ეკლესიაც ისევე დაიშალოს, როგორც საბერძნეთის ეკლესია დაანგრიეს მინიმუმ შვიდ დამოუკიდებელ სინოდად“ - წერს ავტორი და მოუწოდებს ეკლესიის მამებს ეძებონ „მაღალი გონება და შეურყვნელი სინდისი“ და არა საპატრიარქო ტახტი. 

რუსეთს კუჭი აუშალეთო!//ქართველ მეომრებს ფეხსაცმელს თურქები ჩააცმევენ! („ასავალ-დასავალი“)

ავტ. გიორგი გიგაური 

„საქართველო და ქართველები ამერიკისთვის საუკეთესო შემთხვევაში - საზარბაზნე ხორცი, უარეს შემთხვევაში კი, ბოდიში და,  რუსეთისათვის კუჭის ასაშლელი ნაწლავური ჩხირი ან თუქების  გასამდიდრებელი კონგლომერატია!... სამხედრო ამუნიციასაც არ გვფეშქაშობენ...  ქართული არმიის პირად შემადგენლობას თურქული კომპანია „იაკოპოგლუ“ შეუკერავს ფეხსაცმელს. გასულ კვირას გაფორმებული ხელშეკრულების თანახმად, თურქები  22500 წყვილი მაღალყელიანი ფეხსაცმელის შეკერვის სანაცვლოდ 832 500 აშშ დოლარს ჩაიჯიბავენ... იმას, რომ დავანებოთ თავი, რომ აქ კორუფციის მყრალი სურნელი ტრიალებს, მთავარი მაინც ეს არის: ქართველ ჯარისკაცებს ფეხსაცმელს თურქები ჩააცმევენ!.. თავდაცვის სამინისტროში შექსპირისეული დანიის სამეფოს მსგავსად, რაღაც ძალიან დალპა და ყარს!“

21-ე საუკუნის სოლომონ ისაკიჩ მეჯღანუაშვილები 21-ე ბიბლიოთეკას შეესივნენ! („ასავალ-დასავალი“)

ავტ. დიტო ჩუბინიძე 

პუბლიკაციის ავტორი კახა კალაძეს მოუწოდებს დაინტერესდეს დედაქალაქის 21-ე ბიბლიოთეკის ბედით, რომელიც  გორგასლის 37-ში მდებარეობს. როგორც ცნობლია, ბიბლიოთეკას ზემო ფონიჭალაში, გაცილებით მცირე ფართობში უპირებენ გადატანას.  ბიბლიოთეკის ადგილას კი, სამომხმარებლო ცენტრის გახსნა იგეგმება. ბიბლიოთეკის მკითხველი ზურაბ ხორავა აცხადებს, რომ გადატანა ბიბლიოთეკის კუთვნილი ფართის გასაყიდად მოგონილი ხრიკია.

ნაცებთან ერთად წავიდა ვაებისა და გმინვის დრო... ხალხი მხარს გიჭერს, არ შედრკე, დედაქალაქის მინისტრო!//ბიძინა ივანიშვილისა და ილია ბარამიძის გასაუბრება! („ასავალ-დასავალი“)

ავტ. ილია ბარამიძე 

„გასაუბრებაში“ ამ ჯერზე ყურადღება გამახვილებულია აფგან მუხთარლის საქმესა და მიხეილ სააკაშვილის პოლონეთში გაძევებაზე, ასევე, კახი კალაძის მოღვაწეობაზე: „ - კახი რაინდი კაცია აღზრდით და ყველა თვისებით, ნეტავი პოლიტიკაში მრავალი გვყავდეს მისებრი“.

ლეკვი მერიაში („ასავალ-დასავალი“)

ავტ. ჯაბა ხუბუა 

„კახი კალაძის მიერ ძაღლის ლეკვის შეფარება უაღრესად დადებითი და მისასალმებელი საქციელია, ქართული ოცნების მიერ ნაცმოძრაობიდან პორტირებული ლეკვების შეფარება კი - უკიდურესად დასაგმობი და აღმაშფოთებელი ნაბიჯი, რის გამოც ქართველი ხალხი ამ ხელისუფლებას, ადრე თუ გვიან უმკაცრესად მოჰკითხავს პასუხს,” – წერს პუბლიკაციის ავტორი.

დათო ლორთქიფანიძე: თუ ქართულმა ოცნებამ ვანში ეროვნული, ცნობადი და საქმის მცოდნე კანდიდატი არ დაასახელა, ხელისუფლება არჩევნებს წააგებს! („ასავალ-დასავალი“)

ავტ. დიტო ჩუბინიძე 

ქართული ოცნების აქტივისტი ხელისუფლებას მოუწოდებს უფრო მეტი აქტიურობა გამოიჩინოს ვანსა და ხონში არჩევნებისათვის. მისი თქმით, ადგილობრივები გაღიზიანებულები არიან იმის გამო, რომ ქართული ოცნების დეპუტატობის კანდიდატი  ჯერ არ ჩანს, მაშინ, როცა გიგი უგულავა სოფელ-სოფელ დადის და საარჩევნო კამპანიას ატარებს. უგულავას აქციებზე გვერდიდან არ შორდება ვანის რაიონის საკრებულოს თავმჯდომარე რესპუბლიკელი კობა ძაგნიძე. დათო  ლორთქიფანიძე  უგულავას მომხრეებს შეახსენებს სოფელ ციხესულორის მკვიდრის, სულიკო ასათიანის ტრაგიკულ ისტორიას, რომელიც 26 მაისის ღამეს აქციისას მოკლეს და მისი ცხედარი მეტროს სადგურ თავისუფლების მოედნის მიმდებარედ დააგდეს. 

წალკაში ანდრანიკ თამარიანის მიერ მოკლული 23 წლის ანდრანიკ მელტონიანის ოჯახი მოსამართლე ეკატერინე პართენიშვილს ამხელს („ასავალ-დასავალი“)

ავტ. ჯაბა ხუბუა 

მოქალაქე ინგა აივაზიანი, წალკაში მოკლული ანდრანიკ აივაზიანის დედა აცხადებს, რომ მისი ოჯახისათვის თავზარდამცემია ინფორმაცია ეკატერინე პართენიშვილს უვადოდ მოსამართლეობის სურვილის შესახებ. აივაზიანის თქმით, პართენიშვილმა მკვლელს 8 წელი შეუფარდა, ხოლო უდანაშაულო აიკ მელტონიანს - ასევე 8 წელი. აივაზიანი  მოსამართლე პართენიშვილს „უვიცსა და მოსყიდულს“ უწოდებს.

რეზონანსი
ცინცაძე: ხანდახან ვფიქრობ კიდეც, რა უარესი იყო - სააკაშვილის მეთოდები, თუ ამათი (რეზონანსი) 
ავტ.: ეკატერინე ბასილაია

ინტერვიუ სოსო ცინცაძესთან 

სოსო ცინცაძე მიიჩნევს, რომ საქართველოს წინააღმდეგ ევროპა „შეჩერების მექანიზმს“ არ გამოიყენებს, რადგან ამ შემთხვევაში „აღმოსავლეთ პარტნიორობის“ პროექტი, რომელზეც მილიონობით ევრო დაიხარჯა, წარუმატებლად გამოცხადდება, ეს კი დასავლელ პოლიტიკოსებს არ აწყობთ. ცინცაძის განცხადებით, მთავარი ახლა არა საგარეო პოლიტიკა, არამედ, ის პროცესებია, რაც საქართველოში ბოლო დროს მიმდინარეობს, საუბარია „მაუწყებლის შესახებ კანონსა“ და მედიის კონტროლზე. 

რესპონდენტის განცხადებით, „ქართული ოცნებისთვის“ ერთი მხრივ, პრინციპული საკითხია პრეზიდენტის ვეტოს დაძლევა, რადგან ხელისუფლება „ისლამური სახელმწიფოსავით“ ჯიუტად ექიშპება გიორგი მარგველაშვილს, მეორე მხრივ კი, მედიისთვის დაფინანსების წყაროს გადაკეტვაა მნიშვნელოვანი, რათა ქვეყანაში მხოლოდ პროპაგანდისტული ტელევიზიები არსებობდნენ. 

„"ტვ პირველზე" პირველი შეტევა არ გამოუვიდათ, მაგრამ ხვალ-ზეგ მეორე და მესამე შეტევა აუცილებლად იქნება. ჯეჯელავაზე უფრო ჭკვიანს მოიყვანენ, რომ ახალი შეტევით მიაღწიონ მიზანს. ხანდახან ვფიქრობ კიდეც, რა უარესი იყო, სააკაშვილის მეთოდები, თუ ამათი მეთოდები.

ერთია, რომ სააკაშვილი ხელთათმანების გარეშე მოქმედებდა, ღამით დაიბარებდა მფლობელებს და ქონების გადაფორმება ხდებოდა, მეორე დღეს კი გამოდიოდა ეს დატერორებულო ბიზნესმენი - რა ბედნიერი ვარ, სახელმწიფოს თუ სჭირდება, ქონებასაც დავთმობ და უკანასკნელ შარვალსაც გავიხდიო. ესენი კი თითქოს უფრო ცივილიზებული მეთოდებით აკეთებენ - აგერ მაუწყებლის კანონით, იქით სასამართლო დავით აპირებენ კომერციული ტელევიზიების განეიტრალებას“, - აცხადებს სოსო ცინცაძე. 

"ოცნებას" პრეზიდენტის ვეტოს დასაძლევად ხმები ისევ არ ჰყოფნის (რეზონანსი) 
ავტ.: ნინო ქეთელაური

საზოგადოებრივი მაუწყებლის შესახებ კანონი კვლავ მმართველი გუნდის ორად გაყოფის მიზეზია. მედიის წარმომადგენლებთან პარლამენტის თავმჯომარე ირაკლი კობახიძის ხმაურიანი შეხვედრების შემდეგ და იმის მიუხედავად, კობახიძემ ღიად განაცხადა, რომ პრეზიდენტის ვეტო დაძლეული იქნება, "ქართული ოცნების" ის დეპუტატები, ვინც კანონის მიღებას ეწინაღმდეგებოდნენ, ისევ თავის პოზიციაზე რჩებიან. მათი თქმით, ვერ მიისმინეს შესაბამისი არგუმენტები, თუ რატომ უნდა მოხდეს კანონის მიღება და შესაბამისად, არც ვეტოს დაძლევას დაუჭერენ მხარს.

როგორც ცნობილია, კანონპროექტის მიღებას ეწინააღმდგეება პარლამენტის დარგობრივი ეკონომიკისა და ეკონომიკური პოლიტიკის კომიტეტის წევრთა უმრავლესობა.

კომიტეტის თავმჯდომარის მოადგილე რევაზ არველაძე აცხადებს, რომ შეხვედრებზე ვერ მოისმინა ის არგუმენტები, რაც აზრს შეაცვლევინებდა.

აზრის შეცვლას არც დეპუტატი გია გაჩეჩილაძე გეგმავს. 

"პოზიციას მე პირადად არ ვიცვლი. ახლაც მიმაჩნია, რომ საზოგადოებრივი მაუწყებლისთვის სრულიად საკმარისია ის დაფინანსება, რაც აქვს", - აცხადებს გაჩეჩილაძე.

"ამ ეტაპზე ჩვენ მეტი არაფრის გაკეთება შეგვიძლია"  - რაზე ისაუბრეს ტელეფონით აბაშიძემ და კარასინმა (რეზონანსი) 

ავტ.: თიკო ოსმანოვა

ინტერვიუ ზურაბ აბაშიძესთან 

პრემიერ-მინისტრის სპეციალურ წარმომადგენელ ზურა აბაშიძესა და რუსეთის საგარეო საქმეთა მინისტრის მოადგილე გრეგორი კარასინს შორის სატელეფონო საუბარი შედგა. თუმცა, კონკრეტულად რაზე ისაუბრეს დიპლომატებმა საიდუმლოდ რჩება.

ზურა აბაშიძის თქმით, საუბარი "ტექნიკურ დეტალებს" შეეხო, მაგრამ თემას არ აკონკრეტებს. ლავროვის უწყების ინფორმაციით კი, მხარეებმა სოფლის მეურნეობის საკითხები განიხილეს და მცენარეთა მავნელების წინააღმდეგ ერთობლივ კოორდინირებულ მუშაობაზე იმსჯელეს.

„რეზონანსთან“ ინტერვიუში აბაშიძე აცხადებს, რომ რუსეთ-საქართველოს შორის 2011 წელს გაფორმებულ ხელშეკრულებასთან დაკავშირებით სიახლე არ არის და ოფიციალური თბილისი რუსეთისგან კონკრეტული ნაბიჯების გადადგმას ელოდება. 

„ჩვენ ჩვენი გავაკეთეთ, გასული წლის დეკემბერში შვეიცარიულ მხარესთან კონტრაქტი გავაფორმეთ. ახლა ჯერი რუსეთზეა. ამ ეტაპზე ჩვენ მეტი არაფრის გაკეთება შეგვიძლია“, - აღნიშნავს აბაშიძე. 

სად გადის ზღვარი, რომლის შემდეგაც ევროკავშირი შეჩერების მექანიზმს აგვიმოქმედებს (რეზონანსი) 

ავტ.: ნინო ქეთელაური

კითხვაზე, სად გადის ზღვარი, რომლის გადაჭარბების შემთხვევაშიც ევროკავშირი ჩვენი ქვეყნისთვის ვიზალირებალიზაციის შეჩერებაზე იმსჯელებს, სპეციალისტთა ნაწილი 50%-ს ასახელებს. ანუ, თუკი ევროკავშირში უვიზოდ ჩასულ საქართველოს მოქალაქეთა ნახევარზე მეტი არალეგალურად დარჩება, უკვე ოფიციალურად დაისმება საქართველოსთან უვიზო მიმოსვლის შეჩერების საკითხი. 

პროფესორ კორნელი კაკაჩიას თქმით,  საქართველოს ხელისუფლებას ევროკავშირმა შესაბამისი რეკომენდაციები მისცა და ამის შესრულება ძალიან მნიშვნელოვანია. თუმცა, თუ ქვეყანაში სოციალურ-ეკონომიკური მდგომარეობა არ გამოსწორდა, მიგრანტთა რაოდენობა არ შემცირდება. 

საგარეო საქმეთა ყოფილი მინისტრი ირაკლი მენაღარიშვილი კი ამბობს, რომ ევროპას სხვა გეოგრაფიული არეალიდან ჩასული ემიგრანტებისგან უფრო ბევრი პრობლემა აქვთ. შესაბამისად, ამ ეტაპზე შეჩრების მექანიზმის ამოქმედების საფრთხე პრაქტიკულად არ არსებობს.

აშშ სომხეთს სანქციების დაწესებით ემუქრება (რეზონანსი) 

ავტ.: ეკატერინე ბასილაია

„რეზონანსის“ ცნობით, აშშ სომხეთის მთავრობას აფრთხილებს, რომ შეიძლება მათ წინააღმდეგ სანქციები დააწესოს რუსეთის სამხედრო-სამრეწველო კომპანიებთან მნიშვნელოვანი მოცულობის კონტრაქტების გაფორმების შემთხვევაში. ამ ინფორმაციას სომხური მედია ავრცელებს.

შესაძლო სანქციების თემა ერევანში დიდი განხილვის საგანია. სომეხი ექსპერტები ხელისუფლებას მოუწოდებენ, რომ ამ განცხადებას სერიოზულად მოეკიდონ. თუმცა, ოფიციალური ერევნის მხრიდან ამ თემაზე განცხადებები არ კეთდება.

უსაფრთხოების საკითხებში ექსპერტი ვახტანგ მაისაია ამბობს, რომ დიდია ალბათობა სომხეთის წინააღმდეგ სანქციები ამოქმედდეს, თუმცა, "ეს არაფერს შეცვლის და სომხეთი ისევ რუსული ორბიტის გავლენის სფეროში დარჩება".

მისი თქმით, თუ აშშ რუსეთის სამხედრო-სამრეწველო კომპანიებთან კავშირის გამო სანქციების დაწესებას გადაწყვეტს, ამ სიაში შესაძლოა მოხვდეს იგივე აზერბაიჯანი, ბელორუსი, ყაზახეთი, ყირგიზეთი, მაგრამ ისინი ამით არ დაზარალდებიან, არც ერთი ეს სახელმწიფო აშშ-სთან არ თანამშრომლობს.

"საქართველოს პოლიტიკის ინსტიტუტის" დამფუძნებელი კორნელი კაკაჩიას თქმით, სომხეთის ხელისუფლება რთული არჩევანის წინაშე დგება, თუმცა, სავარაუდოდ, ოფიციალური ერევანი ისეთ გამოსავალს მოძებნის, რომ „არც მწვადი დაწვას და არც შამფური“. 
დიპლომატიური სკანდალი აზერბაიჯანსა და რუსეთს შორის (რეზონანსი) 

ავტ.: თიკო ოსმანოვა

პრეზიდენტ ილჰამ ალიევის განცხადებამ იმის შესახებ, რომ სომხეთის დედაქალაქი ერევანის ისტორიულად აზერბაიჯანელების საკუთრებაა და აზერბაიჯანელები იქ უნდა დაბრუნდნენ, ოფიციალური მოსკოვის უკმაყოფილება გამოიწვია.

ამის შესახებ რუსეთის საგარეო საქმეთა სამინისტროს ოფიციალურმა წარმომადგენელმა გააკეთა შესაბამისი განცხადება, რასაც აზერბაიჯანის ხელისუფლებამ განცხადებითვე უპასუხა.

ოფიციალური მოსკოვის აღშფოთება და გაოცებული აზერბაიჯანის განცხადება ქართველმა პოლიტოლოგებმა მცირე დიპლომატიურ სკანდალად შეაფასეს. თუმცა, მათი აზრით, ამას რაიმე გართულება არ მოჰყვება და ეს ორი ქვეყნის დიპლომატიურ ურთიერთობას კვალს არ დაამჩნევს.

დემოკრატიული სოციალიზმის (სოლიდარიზმის) მანიფესტი საქართველოსთვის - ანუ, როგორ გავამდიდროთ ხალხი და ქვეყანა (რეზონანსი) 

რუბრიკა: მოსაზრება
ავტ.: ეკონომიკურ მეცნიერებათა დოქტორი გიორგი თავაძე

„რეზონანსი“ გიორგი თავაძის დემოკრატიული სოციალიზმის (სოლიდარობის) მანიფესტის ნაწილს აქვეყნებს. წერილის დასაწყისი გამოცემამ წინა კვირას გამოაქვეყნა. 

ავტორი ქვეყნის ეკონომიკურ განვითარებაზე ამახვილებს ყურადღებას და მიიჩნევს, რომ მთავრობამ პროცესები თავად უნდა მართოს და „უხილავ ხელს“ ბაზრის კონტროლის საშუალება არ უნდა მისცეს. 
„კარგი იყო, ისე, როგორც დასავლეთ ევროპაში, ეკონომიკა ჩვენთანაც ბუნებრივი ისტორიული პროცესის გზით თავისუფალი კონკურენციის საფუძველზე განვითარებულიყო, მაგრამ რადგან ეს მომენტი ხელიდან გაშვებულია, არსებულ ვითარებაში ეკონომიკის დაჩქარებული განვითარების პასუხისმგებლობა თავისთავზე მთავრობამ უნდა აიღოს და არ მიანდოს ის მხოლოდ ბაზრის "უხილავ ხელს" - თავისუფალ კონკურენციას“, - ნათქვამია „დემოკრატიული სოციალიზმის მანიფესტში“. 
ახალი თაობა  

გიორგი კვირიკაშვილი: ჩვენი ტერიტორიების 20%-ის ოკუპაცია და მიმდინარე მილიტარიზაცია დღესაც მნიშვნელოვანი პრობლემაა (ახალი თაობა) 

„ჩვენი ტერიტორიების 20%-ის ოკუპაცია და მიმდინარე მილიტარიზაცია დღესაც მნიშვნელოვან პრობლემას წარმოადგენს“, - ამის შესახებ საქართველოს პრემიერ-მინისტრმა გიორგი კვირიკაშვილმა მიუნხენის უსაფრთხოების 54-ე კონფერენციის ფარგლებში სპეციალურად საქართველოსადმი მიძღვნილ ღონისძიებაზე სიტყვით გამოსვლისას განაცხადა.

პრემიერის თქმით, საქართველოს ბოლოდროინდელი გამოცდილება წარმოადგენს შთამბეჭდავ ნიმუშს იმისა, რომ დემოკრატიული ტრანსფორმაცია და უსაფრთხოებისა და სტაბილურობის განმტკიცება შესაძლებელია რეგიონში, სადაც არსებობს გადაუჭრელი კონფლიქტები.

ვინ ამზადებს „ოცნებაში“ შეთქმულებას ბიძინა ივანიშვილის წინააღმდეგ - ზაალ კასრელიშვილი: ყოფილი პრემიერი ბიუჯეტის ვირთხებს უსიამოვნო სიურპრიზს უმზადებს (ახალი თაობა) 

ავტ.: შორენა მარსაგიშვილი 

ინტერვიუ ზაალ კასრელიშვილთან 
ზაალ კასრელიშვილი „ახალ თაობასთან“ ინტერვიუში აცხადებს, რომ მიხეილ სააკაშვილის გარშემო ოპოზიციის გაერთიანება და ვარდების რევოლუციის სცენარის განმეორება ვეღარ მოხერხდება, რადგან ამ ძალას დასავლეთი აღარ დაუჭერს მხარს. მისი თქმით, არ არის გამორიცხული, სააკაშვილის გააქტიურება ცალკეულმა პირებმა, ბიძინა ივანიშვილის წინააღმდეგ გამოიყენონ.

რესპონდენტის მტკიცებით, „ქართული ოცნების“ ის ნაწილი, რომელმაც დიდი ფული იშოვა, ბიძინა ივანიშვილისგან განდგომასა და დამოუკიდებელი თამაშის დაწყებას გეგმავს, თუმცა, ექსპრემიერი მათ დიდ სიურპრიზს უწყობს.  – „ფული იშოვეს და რაღაცები მოინდომეს. ეს თამაში მათ შეიძლება ძალიან ძვირად დაუჯდეთ. ყველამ კარგად დაიმახსოვროს, რომ ბიძინა ივანიშვილს ორივე ჯოკერი ხელში უკავია. ის ყველაფრის საქმის კურსშია და ბიუჯეტის ვირთხებს უსიამოვნო სიურპრიზს უმზადებს“, - აცხადებს კასრელიშვილი თუმცა, რა სიურპრიზზეა ლაპარაკი, არ აკონკრეტებს. 

ზაალ კასრელიშვილი ირაკლი ღარიბაშვილის პოლიტიკაში დაბრუნებაზეც საუბრობს და ამბობს, რომ „ამ ახალგაზრდას ჭკუა თუ აქვს, პოლიტიკისკენ აღარც უნდა გამოიხედოს“. მისივე თქმით, ირაკლი ღარიბაშვილს ძირი თავისივე გარემოცვამ, სანათესაომ გამოუთხარა, რადგან ღარიბაშვილმა, გარკვეული პერიოდით, საინფორმაციო იზოლაციაში მოაქცია ბიძინა ივანიშვილი და ექსპრემიერი მხოლოდ მისგან იღებდა ცნობებს, რაც დიდხანს არ გაგრძელდა და საბოლოოდ ირაკლი ღარიბაშვილის გადაყენებით დასრულდა. 

კასრელიშვილი საერთაშორისო პოლიტიკის დეტალებზეც საუბრობს და ამბობს, რომ დონალდ ტრამპის გაპრეზიდენტების შემდეგ საქართველოს ფასი პოლიტიკურ რუკაზე გაიზარდა, ამიტომაც ჩვენმა პოლიტიკოსებმა გონივრულად უნდა იმოქმედონ და ქვეყნისთვის სასიკეთო ნაბიჯები გადადგან. 
რესპონდენტი ინტერვიუში იმასაც ამბობს, რომ ამერიკამ თურქეთს წლების განმავლობაში გაწეული ფინანსური დახმარება შეახსენა და რუსეთთან ურთიერთობის გარკვეულ ჩარჩოებში მოქცევა მოსთხოვა.  
„ეფლი“, „გუგლი“, „თურქული ავიახაზები“ - ცნობილი კომპანიები, რომელთა აქციონერიც ბიძინა ივანიშვილია (ახალი თაობა) 

გამოცემა „ბლუმბერგმა“ 2017 წლის დეკემბერში ბიძინა ივანიშვილის ქონების შესახებ ინფორმაცია გამოაქვეყნა, საიდანაც ირკვევა, რომ საქართველოს ექსპრემიერი არის ისეთი დიდი და ცნობილი კომპანიების აქციონერი, როგორიცაა: „ფოლკსვაგენი“ (2013 წლის მონაცემებით, მას 2722 ფასიანი ქაღალდი ჰქონდა), „გოლდმან საქსი“ (253 551 აქცია), „ეფლი“ (2 400 აქცია), „გუგლი“ (1 100 აქცია), „დოიჩე ბანკი“ (20 000 აქცია), „როლს როისი“ (6 020 000 აქცია), „თურქული ავიახაზები“ (300 000 აქცია).

სტატიის თანახმად, ბოლო ერთი წლის განმავლობაში ბიძინა ივანიშვილის ქონება 350 მილიონი დოლარით გაიზარდა, 2013 წელთან შედარებით კი შემცირდა. კერძოდ, 2013 წლის 20 აგვისტოს მონაცემებით, მისი ქონება 6.80 მილიარდ აშშ დოლარს შეადგენდა.

ოთარ ანგურიძე: დაგროვებითი საპენსიო სისტემა ეროვნული ბანკისგან დამოუკიდებელი უნდა იყოს (ახალი თაობა) 
ავტ.: ნათია ხურცილავა 

ინტერვიუ ექსპერტ ოთარ ანგურიძესთან 

ეკონომიკის ექსპერტი ოთარ ანგურიძე დაგროვებითი საპენსიო სისტემის დანერგვას მიესალმება და მიიჩნევს, რომ ეს ინიციატივა ქვეყნის განვითარებისთვის აუცილებელია. ანგურიძე მთავრობას მოუწოდებს სისტემა ხანგრძლივი მსჯელობის შედეგად დაინერგოს და კარგად განისაზღვროს მოდელი, რომლითაც სამომავლოდ უწყება იფუნქციონირებს. 

ოთარ ანგურიძის განცხადებით, აუცილებელია, დაგროვებითი საპენსიო სისტემა ეროვნული ბანკისგან დამოუკიდებელ ორგანოდ ჩამოყალიბდეს, რადგან საპენსიო ფონდები ერთგვარ კონკურენციაშია საბანკო სექტორთან და ამ ორი უწყების ერთ სივრცეში ყოფნა, ინტერესთა კონფლიქტს გამოიწვევს. 
მარიამ კუბლაშვილი: თემირლან მაჩალიკაშვილის საქმეში ახალი დეტალებია, რომლებიც საქმეს მთლიანად ცვლის (ახალი თაობა)

ავტ.: შორენა მარსაგიშვილი 

პანკისის სპეცოპერაციისას დაღუპული თემირლან მაჩალიკაშვილის ოჯახის ადვოკატი აცხადებს, რომ მისთვის საქმის ახალი დეტალები გახდა ცნობილი, რომლითაც სპეცოპერაციისას ჩადენილი შეცდომა დასტურდება. მარიამ კუბლაშვილმა პროკურატურაში დააყენა შუამდგომლობა სპეცრაზმელის იარაღის ექპერტიზის შესახებ, რაზეც უწყებაში განაცხადეს, რომ ექსპერტიზა უკვე ჩატარებულია და მისი პასუხი 19 თებერვალს გადაეცემა ადვოკატს. 

ახალი დეტალების გარკვევას ელოდება თემირლან მაჩალიკაშვილის მამაც, რომელიც ამბობს, რომ პანკისის ხეობელები თბილისში აქციების გამართვას გეგმავენ, თუმცა მალხაზ მაჩალიკაშვილი ამ ეტაპზე გამოძიებას უნდობლობას არ უცხადებს და საპროტესტო მანიფესტაციების ჩატარებას ნაადრევად მიიჩნევს.  

როგორ აისახება აშშ-ირანის დაპირისპირება საქართველოზე? (ახალი თაობა) 

ავტ.: მარიამ მჭედლიშვილი

„ახალი თაობის“ ცნობით, მიუნხენის საერთაშორისო კონფერენციაზე აშშ-ს პრეზიდენტის მრჩეველმა უსაფრთხოების საკითხებში, ჰერბერტ მაკმასტერმა, ირანის მიმართ მწვავე განცხადებები გააკეთა. მისი თქმით, რასაც ირანი აკეთებს, „ჰესბოლას“ მოდელის გამოყენებაა. 

მაკმასტერის განცხადება რუსეთის ფედერაციის საბჭოს წევრმა ალექსეი პუშკოვმა ომის წინაპირობად მიიჩნია. 

ანალიტიკოსები უკვე დიდი ხანია საუბრობენ ამერიკისა და ირანის ურთიერთობის უკიდურესად დაძაბვაზე და არც სამხედრო კონფლიქტს გამორიცხავენ. მათი თქმით, თუ ეს მოხდა, კონფლიქტში ჩართული აღმოჩნდება სამხრეთ კავკასიის რეგიონი, თუმცა, რა ფორმით, სტატიაში დაკონკრეტებული არ არის. 

